
 Њафтанома дар Вазорати 
фарњанги Љумњурии 
Тољикистон тањти №0054/
РЗ сабти ном шудааст.
Дар њафтанома матолибе низ 
ба нашр мерасанд, ки ба мавќеи 
идора мувофиќ нестанд. 
Барои дар дигар нашрияњо 
чоп намудани матолиб ва 
иќтибосњо аз «Тољикистон» 
зикри манбаъ њатмист. Њуќуќи 
муаллифии њамаи матолиби 
шумора ба идораи њафтаномаи 
«Тољикистон» тааллуќ 
доранд ва тибќи ќонунгузории 
Љумњурии Тољикистон ва 
байналмилалї њифз карда 
мешаванд. Њафтанома аксњо ва 
маводњои љолибро аз шабакаи 
Интернет мавриди истифода 
ќарор медињад. Њафтанома 
масъулияти маводњои 
интиќодї ва хусусияти 
таблиѓотиро ба дўш надорад. 
Инчунин, ба мазмун ва санаду 
раќамњои маводи чопшуда 
муаллифон љавобгаранд.

Ғолиб ИСЛОМОВ,
Ҳунарпешаи халқии 
Тоҷикистон

Рисолатхон ИМОМОВА, 
варзишгар дар риштаи 
дастхобонӣ

Латиф НОЗИМӢ,
шоири муосири форсизабон

САРИ САБЗ

- Бахиливу нотавон-
бинӣ дар ҳама соҳа ҳаст, вале 

аҳли ҳунар ба дил мегиранд ва зуд дило-
зурда мешаванд. Мутаассифона, тӯли 
55 соли кор ҳолатҳое буданд, ки маро 
водор ба рафтан мекарданд, вале шукр, 
ки тасмими ҷиддӣ нагирифтам ва ҳоло 
ҳам кор мекунам.

- Агар махфӣ набошад, сабабгорони он 
ҳолатҳо киҳо буданд: аз дигар соҳаҳо ё 
худи аҳли ҳунар? Чун, нагуфтед, ки аҳли 
ҳунари зудранҷ аз намояндагони кадом 
соҳа озурда мешаванд... 

- Бисёре аз волидон 
дастхобонӣ ва вазнбардорӣ 

(пауэрлифтинг)-ро барои духтарон му-
вофиқ намедонанд ва монеи онҳо меша-
ванд. Ман ният дорам оянда дар мусо-
биқаҳои байналмилалӣ на танҳо аз рӯи 
дастхобонӣ, балки дар намуди вазнбар-
дорӣ низ нерӯсанҷӣ кунам.

- Ба пеш ва фақат ба пеш! Шояд ин 
қабил волидон аз ояндаи духтаронашон 
хавф мебаранд, ки дасти шавҳарро на-
шикананд ё ӯро бардоштаву аз ошёнаи 
баланд ба поён ҳаво надиҳанд. 

- Чанд сол қабл дӯстон 
ба ман пешниҳод карда буданд, 

ки як докторӣ аз Тоҷикистон низ бигирам. 
Банда он замон аллакай унвони докторӣ 
доштам. Вале бо вуҷуди ин, мавзуъ ги-
рифтам ва рисоларо навиштам, аммо ба-
рои дифоъ омада натавонистам ва ин кор 
амалӣ нашуд…

- Ҷойи афсӯс хӯрдан ва ҳеҷ ишколе 
надорад, ҷаноби доктор. Ҳамон рисолаи 
навиштаатонро ба ягон дӯсти тоҷики-
стониатон туҳфа кунед, то дар такмил 
додани корҳои илмияш истифода бубарад.

ПОРАИ ХОКЕ, КИ РАМЗИ 
ЭҲТИРОМ ДОРАД

Нахуст, рӯзи 18-уми май 
дар шаҳри Маскав вазири 
корҳои хориҷии Тоҷикистон 
Сироҷиддин Муҳриддин бо 
вазири корҳои хориҷии Русия 
Сергей Лавров мулоқот наму-
данд. Ҷонибҳо дар баробари 
баррасии масоили ҳамкории 
ду кишвар иштирок дар маро-
сими қабули капсулаҳои хок 
аз маҳали дафни Нусратулло 
Махсум, Шириншоҳ Шоҳ-
темур ва Нисор Муҳаммадро 
баррасӣ карданд.

Тавре таъкид мешавад, Ну-

сратулло Махсум, Шириншоҳ 
Шоҳтемур ва Нисор Муҳам-
мад аз чеҳраҳои барҷастаи таъ-
рихи давлатдории тоҷикон ба 
шумор мераванд. Онҳо соли 
1937 дар давраи таъқибҳои си-
ёсӣ ва репрессияҳои сталинӣ 
бо иттиҳомҳои сохта ҳамчун 
“душмани халқ” боздошт ва 
дар канори шаҳри Маскав 
ба қатл расонида шудаанд. 
Ҷасадҳои онҳо дар қабрҳои 
дастаҷамъии оромгоҳи Дон-
скойи Маскав ба хок супурда 
шудаанд. Аммо пас аз марги 
Сталин, дар солҳои 1950-ум 
ҳар се расман бегуноҳ эътироф 
карда шуданд.

19-УМИ МАЙИ СОЛИ РАВОН МУШТЕ АЗ ХОКИ 
ҚАҲРАМОНОНИ ТОҶИКИСТОН - НУСРАТУЛЛО 
МАХСУМ, ШИРИНШОҲ ШОҲТЕМУР ВА СИЁСАТМАДОР 
НИСОР МУҲАММАД БА ВАТАН ОВАРДА ШУД.  
ПРЕЗИДЕНТИ КИШВАР ЭМОМАЛӢ РАҲМОН 
ЗАРФҲОЕРО, КИ ХОКИ ТУРБАТИ ИН СЕ ЧЕҲРАИ 
ТАЪСИРГУЗОРИ ТАЪРИХИ МУОСИРИ ТОҶИКИСТОН 
ДАР ОНҲО БУД, ДАР ФУРУДГОҲИ ДУШАНБЕ ҚАБУЛ 
КАРД ВА БА ОНҲО АДОИ ЭҲТИРОМ НАМУД.

НУСРАТУЛЛО МАХСУМ 
КИСТ?

Нусратулло Махсум наху-
стин раҳбари давлати Тоҷи-
кистон ва яке аз асосгузорони 
давлатдории муосири тоҷикон 
ба шумор меравад. Ӯ соли 1881 
дар деҳаи Чашмаи Қозии Қаро-
тегин, ҳудуди Аморати Бухоро 
таваллуд шудааст.

Нусратулло Махсум дар 
солҳои ҷавонӣ дар шаҳрҳои 
Қуқанду Фарғона кор кар-
да, дар ҳаракатҳои коргарӣ ва 
инқилобии солҳои 1905-1907 
иштирок намудааст. Баъди 
Инқилоби Бухоро соли 1920 ба 
сафи муборизони ҳокимияти 
Шуравӣ пайваста, дар мубориза 
зидди босмачигарӣ дар Ғарм ва 
Душанбе саҳм гузошт.

Соли 1926 раиси Комитети 
Иҷроияи Марказии ҶМШС 
Тоҷикистон интихоб шуд ва 
баъди таъсиси ҶШС Тоҷики-
стон аз соли 1929 то соли 1933 
раҳбари олии ҷумҳурӣ буд. Ӯ 
дар ташаккули Тоҷикистон 
ҳамчун ҷумҳурии мустақил дар 
ҳайати Иттиҳоди Шуравӣ нақ-
ши муҳим бозидааст.

Фарзандони Нусратулло 
Махсум Хайринисо, Файзи-
ниссо, Мунавваршо, Анваршо, 
Хосиятмоҳ, Акбаршо, Музаф-
фаршо мебошанд.

Соли 1937 Нусратулло Мах-
сум бо иттиҳомҳои сохтаи 
“миллатгароӣ” ва “фаъолия-
ти зиддиинқилобӣ” боздошт 
ва дар шаҳри Маскав ба қатл 
маҳкум шуд. 

Дар давраи Истиқлоли дав-
латии Ҷумҳурии Тоҷикистон 
бо ибтикори Пешвои миллат 
муҳтарам Эмомалӣ Раҳмон 
нақши Нусратулло Махсум дар 
таърихи кишвар аз нав арзёбӣ 
гардида, ба ӯ унвони Қаҳрамо-
ни Тоҷикистон дода шуд, номи 
ӯ ба муассисаҳо ва кӯчаҳо гузо-
шта шуда, дар таърихнигории 
миллӣ ҳамчун яке аз бунёдгу-
зорони давлатдории тоҷикон 
эътироф гардид.

ШИРИНШОҲ ШОҲТЕМУР КИСТ?

Шириншоҳ Шоҳтемур яке аз сиёсатмадорони маъ-
руфи тоҷик ва аз асосгузорони Тоҷикистони Шуравӣ 
ба шумор меравад. Ӯ 1-уми декабри соли 1899 дар деҳаи 
Поршиневи Вилояти Мухтори Кӯҳистони   Бадахшон 
таваллуд шудааст. Ҳангоми 8-9-сола буданаш пада-
ру модараш вафот мекунанд. Аз сабаби камбизоатӣ ӯ 
маҷбур мешавад, ки дар овони наврасӣ дар гурӯҳи марз-
бонии русҳо чун коргари одӣ ба кор дарояд. Ҳамзамон 
дар интернат таҳсил карда, забони русиро хуб меомӯзад.

Аз соли 1914 ба баъд Шириншоњ Шоҳтемур барои 
кору таҳсили илм тарки зодгоҳ намуда, ҷаҳонбинии 
худро васеъ менамояд. Аз соли 1921 ба корҳои ҳизбию 
давлатии шуравӣ ҷалб шуда, дар барқарор намуда-
ни ҳокимияти нав дар минтақаҳои гуногуни Осиёи 
Марказӣ фаъолона иштирок мекунад. Пас аз таъсиси 
Ҷумҳурии Мухтори Шуравии Сотсиалистии Тоҷики-
стон Шириншоҳ Шоҳтемур узви Кумитаи инқилобии 
Тоҷикистон таъйин гардида, ба Душанбе ба кор фири-
стода шуд ва дар ташкил кардани мақомоти ҳизбию 
ҳукуматии ҷумҳурии навтаъсис саҳми арзанда гузошт.

Шириншоҳ Шоҳтемур яке аз он шахсоне буд, ки 
барои таъмини ҳуқуқи тоҷикон фаъолона мубориза 
бурд ва намунаи барҷастаи ин гузориши ӯ ба номи 
Иосиф Сталин дар бораи вазъияти фарҳангӣ ва иҷти-
моӣ-иқтисодии тоҷикон дар Осиёи Марказӣ аз моҳи 
июни соли 1926 мебошад.

Охири соли 1933 раиси Кумитаи иҷроияи марказии 
Ҷумҳурии Шуравии Сотсиалистии Тоҷикистон инти-
хоб гардид. Шириншоҳ Шоҳтемур дар муттаҳидсозии 
сарзаминҳои тоҷикнишин, ҳифзи ҳувияти миллӣ ва 
рушди матбуоту маорифи тоҷик нақши муҳим бози-
дааст. Бо ташаббуси ӯ соли 1924 нахустин рӯзномаи 
тоҷикӣ дар Туркистон - «Овози тоҷик» дар шаҳри Са-
марқанд ба нашр расид. Ин рӯзнома барои дифои за-
бони тоҷикӣ ва бедории миллӣ хизматҳои калон анҷом 
дод. Ҳамчунин, ӯ дар нашри аввалин китобҳои дарсӣ 
ва ба роҳ мондани таълим ба забони тоҷикӣ саҳми на-
заррас гузоштааст. Дар солҳои 20-уми асри гузашта 
дар сохторҳои давлатии ҶМШС Туркистон фаъолият 
карда, узви Кумитаи инқилобии тоҷик низ буд.

Дар авҷи маъракаи таъқиботи сталинӣ 9-уми июли 
соли 1937 дар Москва ба ҳабс гирифта шуда, 21-уми 
октябри ҳамон сол дар асоси парвандаи ҷиноятии со-
хта бо гуноҳи иштирок дар ташкилоти миллатгароии 
зиддишуравӣ ҳукми қатл гирифт.

Соли 1956 Коллегияи ҳарбии Суди Олии Иттиҳо-
ди Шуравӣ ҳукми соли 1937 баровардаро нисбат ба 
Шириншоҳ Шоҳтемур бекор намуда, парвандаро ба-
рои надоштани унсурҳои ҷиноятӣ қатъ намуд. Пас аз 
соҳибистиқлол гардидани Тоҷикистон бо ибтикори 
Пешвои миллат муҳтарам Эмомалӣ Раҳмон хизматҳои 
Шириншоҳ Шоҳтемур дар таърихи кишвар қадрдонӣ 
ва ба ӯ унвони Қаҳрамони Тоҷикистон дода шуд ва 
номи ӯ ба кӯчаҳо, муассисаҳо ва ёдгориҳо гузошта шуд.

НИСОР МУҲАММАД 
КИСТ?

Нисор Муҳаммад яке аз 
нахустин маорифпарварон ва 
поягузорони соҳаи маорифи 
Тоҷикистон ба шумор меравад. 
Ӯ соли 1897 дар вилояти Пешо-
вари Покистони имрӯза ба ду-
нё омада, аз овони ҷавонӣ дар 
ҳаракатҳои озодихоҳии Ҳинду-
стон ва Афғонистон фаъолона 
иштирок кардааст.

Соли 1920 ба шаҳри Тош-
канд омада, ба кори таълиму 
тарбия машғул шудааст. 

Нисор Муҳаммад ҳамчун ав-
валин вазири маорифи Тоҷи-
кистон дар таъсиси мактабҳои 
тоҷикӣ, таҳияи китобҳои дарсӣ 
ва омода кардани омӯзгорони 
маҳаллӣ саҳми назаррас гузошт. 
Ӯ ҳамчунин аввалин ректори 
Дорулмуаллимини тоҷик дар 
Тошканд буд. Дар солҳои тақ-
симоти миллию марзии Осиёи 
Миёна Нисор Муҳаммад дар 
баробари Нусратулло Махсум 
ва Шириншоҳ Шоҳтемур барои 
ҳифзи ҳуқуқ ва ҳувияти миллии 
тоҷикон мубориза бурдааст. Ӯ 
муаллифи чандин китобу мақо-
лаҳои илмӣ, аз ҷумла «Алифбо», 
«Роҳнамои ҳисоб» ва «Тоҷикон 
дар роҳи ҳақиқат» мебошад. 
Соли 1937 Нисор Муҳаммад 
бо иттиҳомҳои сохта боздошт 
ва тирборон карда шуд. Имрӯз 
номи ӯ ҳамчун рамзи маъри-
фат, давлатдорӣ ва худшиносии 
миллӣ бо эҳтиром ёд мешавад.

ҶАНОЗА 
БАЪДИ 90 СОЛ
Мушти хок аз турбати 
Нусратулло Махсум, 
Шириншоҳ Шоҳтемур 
ва Нисор Муҳаммад рӯзи 
19-уми май аз Фурудгоҳи 
Душанбе нахуст ба масҷи-
ди Имом Абӯ Ҳанифаи 
шаҳри Душанбе интиқол 
дода шуд. Дар ин ҷо барои 
ҳар се қаҳрамон намози 
ҷаноза хонда шуд. Муф-
тии Тоҷикистон Саидму-
каррам Абдулқодирзода 
дар намози ҷаноза гуфт, 
ки “нахуст, ин се нафар 
шаҳид ҳастанд”. “Баъ-
дан, дар соли 1937 вақте 
инҳо кушта шуданд, бе 
намози ҷаноза дафн шуда 
буданд”,- гуфт номбурда. 
Ҳамин тавр, пас аз қариб 
90 соли даргузашт ҷанозаи 
ин се бузургмард хонда 
шуд. Пасон дар оромгоҳи 
“Лучоб” маросими дафни 
рамзии ин чеҳраҳои маъ-
руфи таърихи Тоҷикистон 
бо иштироки намоянда-
гони ҳукумат, аҳли зиёи 
кишвар ва пайвандони 
онҳо баргузор шуд.
Гулчеҳра Нусратуллоева 
набераи бузурги Нусра-
тулло Махсум аст. Ӯ зим-
ни суҳбат бо хабарнигорон 
изҳор дошт, ки фазои 
маросим ӯро сахт эҳсосотӣ 
кард. “Хаёл кардам, ки 
бобоям нав аз дунё гуза-
штаасту имрӯз маросими 
ҷаноза ва дафни ӯ баргу-
зор мешавад”,- гуфт ӯ.

Усмон РАҲИМЗОДА

Эй қаҳрамоншаҳидон, васли Ватан муборак,
Аз хоки поки Меҳан, атри кафан муборак.

Рустам ВАҲҲОБЗОДА

БОЗГАШТИ ЌАЊРАМОНОН БА ВАТАН
Ҷанозае, ки баъди 90 сол хонда шуд

АЗ ПАЙРОҲА ТО 
ШОҲРОҲ

“Шом парда ба рӯйи рӯшноӣ 
мекашид. Баъд аз суҳбати тӯлонӣ 
бо падар қалби Толибхон анда-
ке таскин ёфт. Бори аввал буд, 
ки авроқи зиндагиашро як ба 
як варақ зад, лаҳзаҳои шуку-
фоӣ, сукутҳои тӯлонӣ, бурдҳо 
ва бохтҳоро пеши назар овард. 
Албатта, ин роҳ ноҳамвор буд ва 
ҳамвор ҳам буда наметавонист, 
чунки, агар роҳи эҷодкор тахту 
ҳамвор бошад, ӯ наметавонад аз 
пайроҳа шоҳроҳ бунёд кунад... 
Ногоҳ дар хотираш оҳанге бедор 
шуд. Оҳанге, ки маънии зинда-
гии ӯ буд, мисли муноҷот, мисли 
дуо...”.

“АГАР...” - ГУФТУГӮИ 
РӮҲОНИИ ПАДАРУ 

ПИСАР
Ин пора аз китоби нави жур-

налист ва публитсисти шинох-
таи тоҷик Шарифи Ҳамдампур 
бо номи “Агар...” мебошад, ки 
ба зиндагиномаи ду бастако-
ри барҷастаи тоҷик - Зиёдулло 
Шаҳидӣ ва писараш Толибхон 
Шаҳидӣ бахшида шудааст. Китоб 
як навъ гуфтугӯи рӯҳонии падару 
писар буда, саволи марказии он 
“Агар...” тарозуи ботиниест, ки 
бо он инсон роҳи тайкардаашро 
месанҷад.

Маросими рӯнамоии китоб 
бо иштироки аҳли илму адаб ва 
фарҳангу ҳунар дар Театри дав-
латии опера ва балети ба номи 
Садриддин Айнӣ баргузор гашта, 
дар маҳфил ҳамчунин меҳмо-
нон аз Амрико, Русия ва дигар 
кишварҳои хориҷӣ ширкат до-
штанд. 

КИТОБЕ, КИ ХОТИРАИ 
ТАЪРИХИИ МИЛЛАТРО 

ЗИНДА МЕСОЗАД
Камолиддин Сайфиддинзо-

да директори Театри давлатии 
академии опера ва балети ба но-
ми Садриддин Айнӣ ба маҳфил 
ҳусни ифтитоҳ бахшида, дар 
бораи хизматҳои шоёни Толиб-
хон Шаҳидӣ дар рушди санъати 
мусиқии касбии тоҷик ва нақши 
китоби “Агар...” дар муаррафии 
ин композитори мумтоз сухан 
гуфт. 

Пас аз ин, адабиётшиноси 
маъруф Абдунабӣ Сатторзода, 
профессор Муҳиба Ёқубова, 
духтари зиндаёд Пӯлод Толис 
оҳангсоз Лола Толис, раиси Ит-

тифоқи композиторони Тоҷи-
кистон Амирбек Мӯсоев, журна-
лист ва публитсист Наҷмиддин 
Шоҳинбод, ҳамсари Толибхон 
Шаҳидӣ - Гулсифат Шаҳидӣ 
ва дигар меҳмонони олиқадр 
назарашонро дар боби арзиши 
маънавии китоб ва ҷойгоҳи он 
дар адабиёти муосири тоҷик ба-
ён намуданд. Зикр карда шуд, 
ки ҳарчанд романи “Агар...” ба 
ҳаёту эҷодиёти ду бастакори маъ-
руфи тоҷик Зиёдулло Шаҳидӣ ва 
Толибхон Шаҳидӣ бахшида шу-
да бошад ҳам, ҳадафи муаллиф 
танҳо бозгӯйи достони зиндагии 
падару писар набуда, дар он қис-
саҳои ҷолиб дар бораи чеҳраҳои 
дигари саршиноси фарҳанг, ада-
биёт ва олами мусиқии тоҷик 
гирд оварда шудаанд, ки ба хо-
тираи таърихии миллат табдил 
ёфтаанд.

ТОЛИБХОН ШАҲИДӢ 
АМРИКО ВА АВРУПОРО 

БО МУСИҚИИ ТОҶИК 
ОШНО КАРД

Дар чорабинӣ ҳамчунин дири-
жёри маъруфи амрикоӣ Хобарт 
Эрл иштирок намуда, назарашро 
дар боби арзиши маънавию ба-
деии асарҳои Толибхон Шаҳидӣ 
ва нақши оҳангсоз дар муарри-
фии мусиқии тоҷик дар Аврупо 
ва Амрико баён кард. Мавсуф аз 
ҷумла зикр намуд, ки ин оҳангсо-
зи маъруфи тоҷик натанҳо дар 
рушди мусиқии миллӣ нақши 
бориз дорад, балки дар мусиқии 
ҷаҳонӣ низ саҳми арзандаи ху-
дро гузоштааст. Туфайли асарҳои 
таъсирбахши Толибхон Шаҳидӣ 
дӯстдорони мусиқӣ дар Арвупо 
ва Амрико аз муъҷизаи мусиқии 
тоҷик бохабар ва шефтаи санъати 
тоҷик гаштаанд.

БАЗМИ СУХАН ВА 
САВТУ НАВО

Дар рафти чорабинӣ пораҳо аз 
симфонияҳо ва асарҳои Толиб-
хон Шаҳидӣ дар иҷрои ҳунар-
мандони Театри опера ва балети 
ба номи Садриддин Айнӣ садо 
доданд.

Журналистони ҷавон Лайло 
Қараева ва Юсуфҷон Исканда-
ров пораҳои ҷолибро аз китоби 
“Агар...”-и Шариф Ҳамдампур 
қироат намуданд.

МУЪҶИЗАИ ОҲАНГИ 
ТОЛИБХОН ШАҲИДӢ
Аммо қуллаи баландтарини 

«АГАР...» МУСИЌӢ ВА СУХАН 
БО РӮЊИ МИЛЛАТ ЊАМНАВО БОШАД...

маҳфил садо додани асари 
машҳури Толибхон Шаҳидӣ 
“Дуо” дар иҷрои муаллифи 
оҳанг буд, ки тамоми толорро 
ба по хезонд ва тамошобинон 
онро бо мавҷи кафкӯбиҳои 
бардавом истиқбол гирифтанд. 

ЗАҲМАТИ ҲАМПЕШАРО 
ҲАМПЕША МЕДОНАД

Беҳуда нагуфтаанд:
Заҳмати ҳампешаро
 ҳампеша медонад, ки чист, 

Зӯри дасти кӯҳканро теша 
медонад, ки чист.

Заҳмати эҷодкорро танҳо он 
нафаре баҳо дода метавонад, ки 
худ роҳпаймои ин ҷода бошад 
ва бо чӣ талоше ба даст омадани 
ганҷи маънавиро хуб бидонад. 
Аз ин лиҳоз, мо бо ду нафар 
эҷодкорон ҳамсуҳбат гашта, 
назари онҳоро оид ба эҷодиёти 
Толибхон Шаҳидӣ ва китоби 
тозанашри журналисти шино-
хта Шариф Ҳамдампур пурсон 
шудем.

Композитори нобиға Людвиг 
ван Бетховен қайд карда буд, ки 
«мусиқӣ бояд аз қалби инсон 
оташ бигирад ва ба ақлу эҳсосо-
ти ӯ роҳ ёбад”. Толибхон Шаҳи-
дӣ аз зумраи чунин эҷодкорони 
ангуштшумори тоҷик мебошад, 
ки асарҳояш аз сармчашмаи 
мусаффои дили оҳангсоз ҷӯш 
зада, бо сарнавишти маънавии 
миллат мепайванданд ва китоби 

“Агар...” достонест, ки натанҳо 
пайраҳаи зиндагии як оҳангсоз, 
балки роҳи тайкардаи санъати 
мусиқии навини тоҷикро бозгӯ 
мекунад ва шебу фарозҳои ин 
роҳи пурифтихор дар китоби 
“Агар...”-и Шариф Ҳамдам-
пур хеле равшану возеҳ таҷас-
сум ёфтааст. Умедворем, ки 
ин асар ба китоби рӯйимизии 
донишҷӯёни Консерватория, 

Донишкадаи санъат ва дигар 
ҳунаристонҳои кишвар таб-
дил ёфта, хонандагони закӣ ва 
нуктасанҷ низ розу ниёзи олами 
ҳунар ва розҳои ниҳони қалби 
зебопарасти ин марди сар то ба 
по ҳунарро бо мутолиаи ин асар 
барои худ кашф месозанд. 

Ф. САТТОРӢ 

- Рӯзи 21-уми май дар Театри давла-
тии опера ва балети ба номи Садрид-
дин Айнӣ ҷашни 80-солагии оҳангсо-
зи маъруфи тоҷик Толибхон Шаҳидӣ 
баргузор мегардад. Бояд бигӯям, ки 
Толибхон Шаҳидӣ ва падари бузургво-
рашон зиндаёд устод Зиёдулло Шаҳи-
дӣ дар рушди санъати мусиқии тоҷик 
хеле нақши бориз доранд. Толибхон 
Шаҳидӣ натанҳо композитори тоҷик, 
балки композитори сатҳи байналми-
лалӣ мебошад. Бузургтарин хизмати 
ин оҳангсози чиррадаст дар он аст, ки 
мусиқии миллии мо - шашмақом ва 
оҳангҳои халқиро бо мусиқии муосири 

Ғарб синтез намуда, ба ҷаҳон пешкаш 
кардааст. Асарҳои Толибхон Шаҳиди-
ро дар Аврупо, Амрико ва дигар қатъ-
аҳои олам мухлисони зиёде бо камоли 
майл гӯш мекунанд ва ба эҷодкораш 
таҳсину офарин мехонанд. Тавассути 
ин оҳангҳо ҷаҳониён бо муъҷизаи му-
сиқии тоҷик ошно гаштаанд. Инъи-
коси пайроҳаи зиндагии ин оҳангсози 
бузург дар китоби “Агар...”-и журна-
лист ва публитсисити маъруфи тоҷик 
Шариф Ҳамдампур як дастоварди бу-
зург ва хизмати арзанда барои фарҳанг 
ва санъати миллӣ мебошад.

- Боре аз нависандаи маъруфи рус 
Лев Толстой хоҳиш кардаанд, ки дар 
бораи яке аз оҳангсозони замонаш 
асаре нависад. Толстой як ҳафта фикр 
карда, ҷавоб додааст, ки “ман омода-
ам “Ҷанг ва сулҳ”-ро аз нав нависам, 
вале дар бораи мусиқӣ китоб навишта 
наметавонам”. Воқеан, дар бораи му-
сиқӣ ва оҳангсоз асар эҷод кардан хе-
ле душвор аст, зеро аз адиб натанҳо 
маҳорати суханварӣ, балки дониш ва 
дарки баланди мусиқиро низ тақозо 
мекунад. Аз ин нигоҳ, дар бораи ҳаёт 
ва фаъолияти эҷодии оҳангсози маъ-
руфи тоҷик Толибхон Шаҳидӣ асар 
эҷод кардани дӯсти ҳамқалами мо, 
журналисти шинохтаи тоҷик Шариф 
Ҳамдампур дастоварди бузург аст. Ман 

китобро ба пуррагӣ хондам, ростӣ аз 
лиҳози касбият хеле боарзиш ва ар-
зандаи пешниҳод ба ҷоизаҳои баланд 
аст. Бояд бигӯям, ки ин китоби аввали-
ни силсилаи “Ҳаёти одамони наҷиб” 
нест, Шариф Ҳамдампур қаблан низ 
дар боби зиндагӣ ва кору пайкори шах-
сиятҳои саршиноси миллат, аз ҷумла 
аллома Бобоҷон Ғафуров, журнали-
сти шаҳир Муродуллоњ Шерализода 
ва дигар чеҳраҳои намоён, ки барои 
фарҳанг ва маънавиёти миллати тоҷик 
хизматҳои шоён намудаанд, асарҳои 
боарзиш эҷод кардааст. Ман ба му-
аллифи китоб ва қаҳрамони “Агар...” 
комёбиҳои беназирро таманно дорам, 
зеро чунин шахсиятҳо хотираи зиндаи 
миллатанд.

НАВОЕ, КИ БО САРНАВИШТИ МАЪНАВИИ МИЛЛАТ ПАЙВАНД АСТ

Наҷмиддин ШОҲИНБОД, узви Иттифоқи нависандагони Тоҷикистон:

“АГАР...” ШОИСТАИ ПЕШНИҲОД БА ҶОИЗАҲОИ БАЛАНД АСТ

Амирбек МӮСОЕВ, раиси Иттифоқи композиторони Тоҷикистон:

ТОЛИБХОН ШАҲИДӢ КОМПОЗИТОРИ САТҲИ БАЙНАЛМИЛАЛИСТ

ЛОИЌ ШЕРАЛЇ 
чаро барои мо муњим аст?

Миллатҳо ҳам мисли ин-
сонҳо сарнавишт доранд. Баъзе 
миллатҳо дар сарват бузурганд, 
баъзе дар силоҳ, баъзе дар қу-
драти сиёсӣ. Аммо миллатҳое 
ҳастанд, ки рӯҳи худро дар су-
хан нигоҳ медоранд. Онҳо агар 
ҳатто давлати пуриқтидор ҳам 
надошта бошанд, агар сарзами-
нашон борҳо тӯли таърих тороҷу 
валангор шуда бошад ҳам, боз 
қомат рост мекунанд. Зеро чизе 
доранд, ки аз шамшер бурротар 
ва аз тахт пойдортар аст. 

Ва он рӯҳи фарҳанг аст.
Тоҷик ҳамин гуна миллат ме-

бошад.
Мо миллате ҳастем, ки борҳо 

деворҳоямон фурӯ рехтанд, ам-
мо каломамон боқӣ монд. Дав-
латҳоямон парешон гаштанд, 
аммо забонамон зинда монд. 
Ва агар аз ман пурсанд, ки чаро 
тоҷик баъди ҳазор соли шикасту 
фоҷиаҳо ҳанӯз тоҷик аст, мегӯям:

зеро ҳар аср як нафар бархесту 
рӯҳи миллатро аз нав бедор кард.

Рӯдакӣ.
Фирдавсӣ.
Мавлоно.
Айнӣ.
Турсунзода.
Муъмин Қаноат
ва баъд 
Лоиқ Шералӣ.
Бузургон шакли дигари виҷ-

дони миллатанд.
Мо одат кардаем, ки шоирро 

гӯяндаи шеър бубинем. Аммо 
шоири ҳақиқӣ замонро тафсир 
мекунад, дарди мардумро ба за-
бон меорад. Он чиро, ки миллат 
эҳсос мекунад, аммо баён карда 
наметавонад, ӯ ба сухан, калима 
табдил медиҳад.

Маҳз барои ҳамин сарна-
вишти шоирон ҳамеша фоҷиа-
бор аст. Чунки мардум аз шоир 
нур мехоҳанд, аммо кам касе 
мепурсад:

Ин нур аз куҷо меояд?
Бо чӣ қимате месӯзад?
Чанд пораи ҷон ба оташ таб-

дил мешавад, то миллат гарм 
монад?

Лоиқ шоири худсӯзу худафрӯз 
буд. Ӯ барои шуҳрат шеър на-
гуфт. Барои ҷоиза ҳам не. Ӯ 
барои наҷоти рӯҳи тоҷик шеър 
гуфт.

Замоне, ки бисёриҳо забони 
модариро танҳо василаи гуфту-
гӯ медонистанд, Лоиқ онро ба 

Ӯ ДАРДИ МАРДУМ, ҒУРУРИ ТОҶИК, АЛАМИ ТАЪРИХ ВА 
МУҲАББАТИ ВАТАНРО БА ШЕЪР ТАБДИЛ ДОД. БАРОИ ҲАМИН 
СУХАНАШ АЗ ДОИРАИ АДАБИЁТ БЕРУН РАФТА, БА ҚИСМАТЕ 
АЗ ВИҶДОНИ МИЛЛАТ МУБАДДАЛ ГАРДИД.

сатҳи виҷдон бардошт. Ӯ фаҳмид, 
ки агар забон бишканад, миллат 
низ мешиканад. Агар инсон аз 
решаи маънавии худ ҷудо шавад, 
ба мавҷуде табдил меёбад, ки роҳ 
меравад, мехӯрад, мехобад, аммо 
дигар таърих надорад.

Барои ҳамин Лоиқ навишт:

Заҳр бодо шири модар 
бар касе,

К-ӯ забони модарӣ гум
 кардааст.

Ин танҳо шеър нест. Ин ҳукми 
таърих аст.

Мо дар давроне зиндагӣ меку-
нем, ки ҳама чиз бо суръати хабар 
аз пеши назар мегузарад, зуд фа-
ромӯш мешавад. Ҳама чиз. Ҳатто 
эҳтиром, ки кӯтоҳумр шудааст.

Дар чунин замон бузургтарин 
фоҷиа он нест, ки миллат душ-
ман дорад.

Фоҷиа он аст, ки миллат та-
дриҷан қобилияти шинохти бу-
зургони худро аз даст медиҳад.

Имрӯз одамони миёнаҳол би-
сёр шудаанд. Одамоне, ки ба дар-
ки қулла қодир нестанд. Чунки 
инсони баландидрок метавонад 
баландии қулларо дарк кунад. 

Одамони паст тавони эътирофи 
баландиро надоранд.

Вақте шахси кӯтоҳандеш ба 
бузург нигоҳ мекунад, аввалин 
эҳсосаш ҳайрат нест, нороҳатист. 
Зеро ҳузури бузургон нотавонии 
ӯро ошкор месозад.

Барои ҳамин таърих пур аз 
сангҳоест, ки миёнаҳолон ба 
сӯйи бузургон меандозанд.

Суқротро заҳр доданд.
Мансурро ба дор кашиданд.
Фирдавсиро ранҷонданд.
Камолро гуреза карданд.
Ва Лоиқро...
Лоиқро танҳо гузоштанд.
На ҳама, албатта. Мардум 

дӯсташ медоштанд. Аммо ҷомеа 
ҳамеша бо бузургон муносибати 
аҷиб дорад: то зиндаанд, аз гар-
мии онҳо истифода мебарад, вақ-
те аз олам мераванд, мефаҳмад, 
ки дар торикӣ мондааст. Аммо 
дер мешавад.

Ман солҳои зиёд дар муҳи-
ти фарҳанг зиндагӣ кардам. 
Чеҳраҳои зиёдеро дидам. Ка-
соне буданд, ки ҳангоми зинда 
будани Лоиқ чун соя аз пасаш 
мегаштанд. Номи ӯ барояшон 
такягоҳ, зинаҳои камолот буд. Аз 
ҳузураш гарм мешуданд. Аммо 

ҳамин ки чашмони шоир пӯшида 
шуданд, хотираҳо низ бо ӯ дафн 
гардиданд.

Ин хислати одамони манфи-
атҷӯст: онҳо то даме гирди шамъ 
мегарданд, ки шамъ месӯзад. 
Аммо инсонҳои ҳақиқӣ баъд аз 
хомӯш гаштани шамъ ҳам гармии 
онро фаромӯш намекунанд.

Мо бисёр вақт фикр мекунем, 
ки ба бузургон эҳтиром мегузо-
рем.

Не! Ҳақиқат ин аст, ки мо худ-
парастем ва дар ин роҳ эҳтиёҷ ба 
номи бузургон дорем. 

Миллате, ки бузургони худро 
фаромӯш мекунад, тадриҷан, 
мисли дарахти решахушкшуда 
ба замин фурӯ мерезад.

Давлат танҳо иқтисод, роҳу 
бино, сиёсат нест. Давлат, пеш 
аз ҳама, 

хотираи муштарак,
рӯҳи муштарак,
эҳсоси ягонагӣ аст!
Ва ин рӯҳро шоирон, нави-

сандагон зинда нигоҳ медоранд. 
Манзури ман асилшоирону на-
висандагон ҳастанд. 

Шояд барои ҳамин онҳо дар 
ҳама давру замон танҳо мемо-
нанд. Чунки бори сангини мил-

латро бар дӯш доранд; БОРИ 
РӮҲРО.

Ва ҳамин рӯҳ ба дӯшбори Ло-
иқ буд.

Ӯ ҳамтақдир, ҳамдард, ҳамна-
фаси миллати тоҷик буд. 

Баъзе одамон бо гузашти 
солҳо пир мешаванд, баъзеҳо аз 
ғурбати зиндагӣ. Аммо инсонҳое 
ҳастанд, ки ғами миллат онҳоро 
пир мекунад.

Лоиқ аз ҳамин ҷумла буд.
Имрӯз, вақте ба гузашта ме-

нигарам, беш аз ҳама аз як чиз 
метарсам:

аз он ки насли ҷавон қаҳра-
монҳои ҳақиқии худро гум кунад.

Зеро миллате, ки қаҳра-
монҳои воқеӣ надорад, маҷбур 
мешавад қаҳрамонҳои сунъӣ 
созад.

Мо бояд ҷавононро ба назди 
қуллаҳо баргардонем.

Ба назди Рӯдакӣ.
Ба назди Фирдавсӣ.
Ба назди Аҳмади Дониш.
Ба назди Айнӣ.
Ба назди Лоиқ...
На барои парастиши шахси-

ят, барои наҷоти рӯҳ.
Зеро миллатҳо бо нон, тарс, 

пул зинда намемонанд. Онҳоро 
маънавиёт зинда нигоҳ медорад. 
Он рӯҳи ноаёне, ки инсонҳоро ба 
гузашта, забон, фарҳанг, виҷдон 
ва фардо мепайвандад.

Ва шоирон, нависандагон 
офарандагони ҳамин маънави-
ёт, посбонони рӯҳи миллатанд. 
Агар давлат марз дошта бошад, 
маънавиёт марз надорад. Он дар 
дилҳо зиндагӣ мекунад.

Лоиқ Шералӣ яке аз охирин 
бузургоне буд, ки тавонист ми-
ёни миллат ва маънавиёт пули 
устувор бисозад. Ӯ дарди мар-
дум, ғурури тоҷик, алами таърих 
ва муҳаббати Ватанро ба шеър 
табдил дод. Барои ҳамин суха-
наш аз доираи адабиёт берун 
рафта, ба қисмате аз виҷдони 
миллат мубаддал гардид.

Аз ҳамин ҷост, ки ӯ зинда 
монд.

Рӯҳи Лоиқ Шералӣ имрӯз дар 
забони тоҷикӣ нафас мекашад, 
дар ғурури бедори миллат садо 
медиҳад ва дар қалби ҳар тоҷи-
ке зиндагӣ мекунад, ки Ватан, 
забон ва маънавиёти худро дӯст 
медорад.

Шариф ҲАМДАМПУР

Ҳар бор ба Тоҷикистони азиз 
меомадам, яке аз бузургтарин лаз-
затҳо бароям ин буд, ки устод Ло-
иқ Шералиро бубинам. Аввалин 
боре, ки дар соли 1990 ба Тоҷики-
стон омадам, ифтихори ошноӣ бо 
ӯро дар Иттифоқи нависандагон 
доштам. Дуруст ба хотир надорам, 
аммо фикр мекунам Муҳиддин 
Олимпур ба ман гуфт, ки бояд бо 
беҳтарин шоиронамон ошноят 
кунам. Дар назди Иттифоқи на-
висандагон бо устод Лоиқ ва бо 
нависандаи хушзавқу базлагӯямон 
Абдулҳамид Самад (ки ман ҳамеша 
ӯро Маҳмуд Давлатободии Тоҷи-
кистон меномам) ва шоиру дӯсти 
қадимам устод Аскар Ҳаким ҷамъ 
шудем ва Муҳиддин бо чирадастии 
ҳамешагиаш аз мо чандин акси 
дастаҷамъии баёдмонданӣ гирифт. 
Эҳсос мекардам, ки будан дар миё-
ни устодони адабиёт ва шеър ҷойи 
бисёр амне аст, чун донишашон 
маро аз газанди нодонон масун 
медорад.

Аз ҳамон аввалин гуфтугуҳо 
дарёфтам, Лоиқ Шералӣ тофтаи 
ҷудобофтаест, зубда, ҳунарманд ва 
ҳунархислат ва бисёр шарифу бу-
зургвор, ки ба ҳама иҷоза медиҳад 
худашонро ҳамрадифи ӯ бидонанд, 
аммо дарвоқеъ хуб медонад, худаш 
дар ҷойи дигаре сайр мекунад. 
Он ҳолати махсуси шоирона ва 
ошиқонаашро ҳамеша дошт, лаб-
ханд мезад ва ҳозир ба суҳбат буд 
ва ҳар бор ӯро медидӣ, фикр ме-
кардӣ ошиқи чӣ касе аст? Дарвоқеъ 
шояд ошиқи ҳеҷ кас набуд, аммо 
ҳолаташ ин гуна буд. Танҳо шоири 
дигареро, ки бо ин хислат дида бу-
дам, Аҳмад Шомлу буд, аммо ӯ на 
тавозуъи Лоиқро дошт ва на сабук-
болӣ ва бепарвоии ӯро. Лоиқ ангор 
аз ҳеҷ чиз ва ҳеҷ кас ҳисоб намебурд 
ва ҳар чӣ мехост, мекард ва мегуфт. 
Ин рӯҳияи тамоми қаҳрамонони 
писандидаи ман аст.

Пас ҳамон ҷо маро монанди 
оҳанрабо ба худ ҷазб кард ва тамо-
ми калимот ва суханҳояш бароям 
гуҳарбор шуд. Як бор дар сари мизи 
ғизо дар хонаи Муҳиддин, дар ҳоле 
ки шеър мехонд, ба по хестам. Би-
лофосила дастамро ба шӯхӣ маҳкам 
гирифт ва гуфт: «Вақте шеър мехо-
нам, биншин». Бо тарс, ҳамроҳ бо 
ханда гуфтам чашм устод. Муҳид-
дин аз ҳамин саҳна акс гирифт ва 
акс абадӣ шуд... 

Чандин бор дар сафарҳои баъдӣ 
дар тӯли солҳои ҷанг, ҳузну ғами ин 
шоирро медидам ва эҳсос мекар-
дам лабхандаш андак-андак ранги 
ғам мегирад. Ватанашро беҳад дӯст 
дошт ва ҷанг ӯро парешонҳол ва 
озурдахотир карда буд. Ҳамеша 
як боронии хокистарранг ба тан 

дошт, ангор бо вуҷудаш мегиряд. 
Шеърҳояш қавитар мешуд ва аз 
ғазалҳои шоирона табдил ба ашъ-
оре мешуд дар накӯҳиши ҷанг ва 
ҷангсолорӣ, бо қавитарин луғатҳо 
ва алфоз. Дар соли 1996 навишт:

Замона бенизом шуд, 
баҳона чист? Номи халқ!

Худо бигирад ин чунин 
замони безаминаро,

Ки дар замини синаҳо 
бикошт тухми кинаро,

Ки аз раҳи нифоқ зад ба 
санг обгинаро,

Тулӯи рӯз шом шуд, баҳона 
чист? Номи халқ!

 
Ҳар сол меомадам, ҳолаш ва-

химтар мешуд ва таҳаммулаш аз 
даст мерафт, носазо мегуфт ва 
лаънат мекард, ки кишварашро 
ва фарҳангашро бешармон вай-
рон мекунанд. Намебахшидашон, 
шодиаш ва сабурияш аз даст рафта 
буд.

Дар натиҷа, дар соли 1998, 
ки аз тарафи Созмони Милали 
Муттаҳид ба унвони сухангӯ ва 
раиси бахши иртибототи дафта-
ри UNMOT ба Тоҷикистон ома-
дам, медонистам, ки ба шиддат 
ба кумаки Лоиқ Шералӣ ниёз 
дорам. Итминон доштам, ба хо-
тири ишқе, ки тоҷикон ба кишва-
рашон ва фарҳангашон доранд, 
танҳо роҳи эҷоди сулҳ аз тариқи 
фарҳанг аст. Медонистам, ки бояд 
аз тариқи барномаҳои фарҳангӣ 
ва дар ҳамкорӣ бо бузургони адаб 
ва таърихи Тоҷикистон мардумро 
ба ҳам наздик кунам ва иттиҳод 
миёнашон ба вуҷуд оварам. Вақ-
те бубинанд ин бузургони адабу 
фарҳангашон ғамгин ва афсурда-
анд, шармашон хоҳад омад ва даст 
аз ҷанг бархоҳанд дошт.

Пас Лоиқ Шералӣ бояд бахши 
ҷудонашавандаи ин стратегия ме-
шуд, то паёми сулҳ ва инзиҷор аз 
ҷангро мустақиман ба мардуми 
Тоҷикистон бирасонад. Бо ашъ-
ораш метавонист ононро бедор 
кунад, ки бо ҷанг ватани худро 
вайрон кардаанд. Даъватамро па-
зируфт ва ҳаргоҳ аз ӯ мехостам дар 
барномаҳо суханронӣ кунад ва ё 
шеър бихонад, омода буд ва омад 
ва ба ман ифтихор дод.

Ва ӯ танҳо набуд. Гулрухсори 
Сафӣ бароям номи барномаҳо-
ро таъйин кард: «Замзамаи сулҳ, 
таронаи ваҳдат» ва ёрони дига-
рам: шоирони беҳад арзишман-
де, монанди Муъмин Қаноат, 
Аскар Ҳаким ва Гулназар ҳама ҷо 
ҳамроҳиам мекарданд. Ба илова, 
ниёзманди як садои фавқулода 
қавӣ будам, ки битавонад ашъо-

   ЁДЕ АЗ ЛОИЌ Ё 
«ТОФТАИ ЉУДОБОФТА»

ЛОИҚ ГАНҶИНАЕ АБАДӢ ВА ТАЪРИХӢ БАРОИ БАЁНИ БУЗУРГИИ 
ФАРҲАНГИИ ТОҶИКОН АСТ. БАРОИ ҲАМИН МЕПАРАСТЕМАШ. АММО АЗ 
ХУД СУОЛ МЕКУНАМ, ОЁ МАРДУМ БО ҲАМА ИШҚЕ, КИ БА Ӯ ДОРАНД, 
МЕДОНАНД, КИ Ӯ ЧӢ ҚАДАР ДАР ҶИҲАТИ ЭҶОДИ СУЛҲ КОР КАРД?

ри бузургонро бо фарёди фалак 
ба гӯши мардум бирасонад ва ба 
ёдашон биёварад, ки хуршедашон 
дар куҷост. Касе ҷуз Давлатманд 
Хол бо фалакхонии бебадилаш 
наметавонист аз уҳда барояд. 
Вақте «Шоҳнома ватан аст»-ро аз 
Гулрухсор мехонд, тамошочиён 
мехкӯб мешуданд, чаро ки бар 
фарҳангашон таъкид мекард:

Оре, оре, Шоҳнома ватан аст,
Ватане к-аз ману ту 
натавонанд ба шамшеру ба 

тазвир рабудан.

Аз тарафе ҳам Далер Назаров 
бо он латофати садо ва маҳорати 
ҳирфаияш ашъори бадахшонӣ 
мехонд ва дили ҳамаро ба ларза 
меандохт ва бо шеъри Лоиқ «Некӣ 
бимонад ҷовидон» ба мардум умед 
медод, ки «андуҳи дунё бигзарад». 
Ва Ширин, раққосаи зебои Бадах-
шон дили мардумро гарм мекард 
ва онҳоро ба ваҷду сурур меовард.

Пас аввалин барномаи «Зам-
замаи сулҳ таронаи ваҳдат» дар 
авосити соли 1998 дар толори Те-

атри опера ва балети Тоҷикистон 
бо ҳамкории ҳамаи ин бузургон, 
бо суханронию шеърхонӣ ва фа-
лакхонӣ ва овозу рақс оғоз шуд, то 
арзиш ва мақоми фарҳангро ҳам-
чун нуқтаи муқобили ҷанг нишон 
диҳад ва ошкор кунад, ки фарҳан-
гиёни Тоҷикистон дар бораи ҷанг 
чӣ фикр мекунанд.

Даъватшудагони аслӣ руасои 
давлат ва раҳбарони мухолифон 
буданд. Ман курсиҳои пеши толор 
барои мақомоти баландпояро бо 
исм таъйин кардам, ки ду гурӯҳи 
мухолиф дар канори ҳам бинши-
нанд (як курсӣ мақоме аз давлат ва 
паҳлуяш мақоме аз мухолифон). 
Ҳадафам ин буд, ки дар тӯли кон-
серт онҳо дар лаззат аз фарҳанги 
муштаракашон шарик шаванд ва 
бо якдигар суҳбат кунанд.

Аскар Ҳаким шеъри бисёр та-
кондиҳандаи худро дар нахустин 
шаб бо декламатсияи махсуси худ 
дар ғазале дар бардошти ҷангҳои 
ҳамватанӣ хонд:

Зи рафоқати камондорон, ба 
дили рамида ғамгинам,

Ба камон чӣ гуна хӯ гирам, ба 
камин чӣ гуна биншинам.

Ба камаршикастагон ҳаргиз,
 набуд маро забардастӣ,

Ки адолат аст талқинам, 
ки муҳаббат аст ойинам.

Ба дилам чӣ мезанӣ дашна, 
ту ҳаме ба хуни ман ташна,

Ки сиҳат нагашта то имрӯз,
 асароти захми поринам.

Ва Лоиқ ҳам яке ду шеъри маъ-
руфашро дар ҳамин барнома ва 
барномаҳои баъдӣ хонд. Шеъри 
зер, ки дар соли 1994 дар инзиҷор 
аз ҷанг ва ҷангҷӯён навишта буд, 
хунро дар раги инсон ба ҷӯш ме-
овард:

Ҷабри таърих ягон қавм 
надидааст ки мо,

Заҳри таърих нажоде 
начашидааст ки мо,

Миллате зери фалак бо 
ҳама фарҳанги сутург,

Ин қадар зиллату хорӣ
 накашидааст ки мо.

 
Толори Театри опера ва балет 

дар сукут фурӯ мерафт ва баъд аш-
ку кафзанӣ барои ин шоирони бу-
зург. Устод Давлатманд ҳам шеъри 
маъруфи Лоиқро мехонд: «Ба ҳама 
нағмаи ноҷур дилам месӯзад»…

Ва дар шеъри дигаре Лоиқ ҳуш-
дор медод ки:

Тоҷико, асли худро дарёб,
В-арна фардот бенишон шудан аст.

Ва ё мазаллат мекард, ки:

Кӯчаҳои пургулро кардаӣ 
ҳама пурхун,

Чеҳраҳои гулгунро кардаӣ
 ғамоганда.

(Давомаш дар сањ. 10)

Дар акс: Ромиш - фарзанди устод Лоиқ, 				  
Маъсумаи Турфа ва Лоиқ Шералӣ

Дар акс: Аскар Ҳаким, Лоиқ Шералӣ, Маъсумаи Турфа, Муҳиддини Олимпур

ПЕШВОИ 
МИЛЛАТ МАРО  
НАЗДИ ХУД 
ХОНДАНД 
ВА ГУФТАНД: 
«ТО ИМРӮЗ 
ФАРЗАНДЕРО 
НАДИДААМ, 
КИ ИН ҚАДАР 
БА ПАДАРАШ 
МОНАНД 
БОШАД». 
ҲАМОН ЛАҲЗА 
ДАР НИГОҲИ 
ПЕШВОИ 
МИЛЛАТ МЕҲРИ 
ПАДАРРО 
ЭҲСОС КАРДАМ 
ВА АШК 
БЕИХТИЁР АЗ 
ЧАШМОНАМ 
ҶОРӢ ШУД.

ШОИРӢ ҲАМ БА МАСАЛ 
ДЕҲҚОНИСТ

- Чаро роҳи зироатшиносиро 
интихоб кардед?

Ин аввалин саволе буд, ки аз 
ӯ пурсидам. Зеро Диловар дар 
муҳите ба камол расидааст, ки 
саршор аз шеър, адаб, суҳбатҳои 
фарҳангӣ ва маҳфилҳои аҳли қа-
лам буд. Табиист, ки бисёриҳо 
гумон мекарданд ӯ низ роҳи ада-
биётро пеш хоҳад гирифт.

Ӯ бо табассуме ором гуфт:
- Ин саволро аз дигарон ҳам 

зиёд шунидаам. Дар хонаводаи 
мо, ки саршор аз китоб, шеър ва 
нишастҳои адабӣ буд, падар ҳеҷ 
гоҳ барои интихоби касб маҷбур 
намекарданд. Баръакс, ихтиёри 
интихобро ба худи мо-фарзан-
дон вогузор карда буданд.

Ба гуфтаи ӯ, ҳанӯз аз айёми 
мактабхонӣ ба фанҳои табиатши-
носӣ, махсусан кимиё ва генетика 
таваҷҷуҳи зиёд дошт. Ҳатто дар 
озмуни ҷумҳуриявии хонандагон 
аз фанни кимиё соҳиби ҷойи ду-
юм гардидааст: « Он солҳо ба зин-
дагӣ ва осори олимони машҳури 
генетика Климент Тимирязев ва 
Николай Вавилов таваҷҷуҳи зиёд 
доштам. Ҳамин шавқу ҳавас маро 
ба факултаи зироатшиносии до-
нишкадаи кишоварзӣ бурд».

Падараш, шоири бузург Лоиқ 
Шералӣ интихоби фарзандро бо 
хушнудӣ пазируфтаанд. Чун худ 
зодаи кӯҳистон буданд ва қадри 
нони деҳқонро хуб медонистанд, 
борҳо аз сафарҳои хориҷӣ кито-
бҳои нодир оид ба илми зиро-
атшиносиро барои писарашон 
туҳфа овардаанд. Диловар бо 
эҳтиром байти машҳури падарро 

ёд мекунад: 

Шоирӣ ҳам ба масал деҳқонист,
Шеър бунёди ҳама маснадҳост.

ДИЛОВАР Ё ҶАМШЕД?
Бисёриҳо ӯро бо ду ном меши-

носанд: Диловар ва Ҷамшед. Ин 
қисса низ ҷолиб аст.

- Барои посух ба ин савол,- 
мегӯяд ӯ,- бештар ба хотираҳои 
модари раҳматиам такя меку-
нам.

Ӯ дар шаҳри Панҷакент, дар 
хонаи бобояш - омӯзгори маъ-
руф Қутбиддин Раззоқов ба дунё 
омадааст. Вақте хабари тавал-
луди ӯро ба падараш тавассути 
телефон мерасонанд, устод Ло-
иқ номи «Ҷавшан»-ро пешниҳод 
мекунанд. Аммо ба гӯши бобояш 
ин ном «Ҷамшед» мерасад. Он 
солҳо номи «Ҷавшан» ғайриодӣ 
буд.

Ҳамин тавр, дар хона ӯро Ҷам-
шед ном мебаранд. Вале ҳанго-
ми гирифтани шаҳодатномаи 
таваллуд, падар фикр мекунанд, 
ки навишти номи «Ҷамшед» дар 
ҳуҷҷатҳои расмӣ шояд мушкил 
эҷод кунад ва онро ба шакли 
русии «ДЖ» сабт намоянд. Аз 
ҳамин сабаб, дар зоднома номи 
«Диловар» навишта мешавад.

- То имрӯз наздикон ма-
ро Ҷамшед мегӯянд, аммо дар 
ҳуҷҷатҳои расмӣ Диловар ҳа-
стам.

Ҷолиб он аст, ки баъдтар, 
вақте нахустин писараш ба дунё 
меояд, падар ҳамон номи авва-
лини интихобкардаашон - «Ҷав-
шан»-ро ба набера мегузоранд.

АЛАФДАРАВИИ БОҚӢ 
РАҲИМЗОДА

Хонаи Қутбиддин Раззоқов 
дар имрӯза кӯчаи ба номи Лоиқ 
Шералӣ то имрӯз дар ёди пиро-
ни Панҷакент ҳамчун макони 
маҳфилҳои адабӣ боқӣ монда-
аст.

Ба нақли Диловар, бобояш 
солҳои донишҷӯӣ бо шоири 
маъруф Боқӣ Раҳимзода ҳам-
сабақ будаанд ва ин дӯстӣ то 
поёни умрашон идома дошта-
аст. Борҳо Боқӣ Раҳимзода ва 
Мирзо Турсунзода ҳангоми 
сафар ба Панҷакент меҳмони 
ҳамин хонадон шудаанд.

Ӯ яке аз хотираҳои шавқо-
варро чунин нақл мекунад:

- Рӯзе дар яке аз нишастҳо 
байни меҳмонон байтбарак 
баргузор мешавад. Шарт ме-
гузоранд, ки ҳар кас байт ёфта 
натавонад, алафи юнучқаи ҳав-
лиро медаравад. Бо амри тасо-
дуф устод Боқӣ Раҳимзода дар 
ёфтани байт дармемонанд ва 
бо хандаи аҳли маҳфил дос ба 
даст гирифта, ба дарави алаф 
мепардозанд.

Маҳз дар ҳамин ҳавлӣ ав-
валин дидори Лоиқ Шералии 
ҷавон бо устодони бузурги 
адаб сурат гирифтааст. Баъд-
тар низ, ҳар боре ба Панҷакент 
меомаданд, ҳамин хона макони 
ҷамъомади аҳли зиё ва дӯстони 
сершуморашон мешуд.

- Ин хонаи хурду назарно-
гир имрӯз барои ман чун ёд-
гории муқаддаси волидон ва 
қадамгоҳи бузургон аст,- ме-
гӯяд ӯ.

ПАДАР ДАР 
ХОТИРАҲОИ ФАРЗАНД

Вақте аз ӯ пурсидам, ки падар 
дар ёдаш чӣ гуна мондаанд, каме 
сукут кард ва баъд ором гуфт:

- Бо нигоҳи гарму меҳрубон 
ва табассуми малеҳ.

Ӯ мегӯяд, ҳеҷ гоҳ нашунида-
аст, ки падар бо фарзандон бо 
тундӣ сухан гуфта бошанд.

- Агар аз мо кори нодуру-
сте содир мешуд, танҳо як ни-
гоҳашон кофӣ буд, ки ҳама 
чизро дарк кунем. Падар ақи-
да доштанд, ки вақте писар ба 
ҳаждаҳсолагӣ мерасад, бояд дӯ-
сти падар бошад. Хушбахтона, 
ман дӯсти падарам будам. Бо 
ман машварат мекарданд, ба 
фикру пешниҳодҳоям гӯш ме-
доданд.

Ӯ борҳо падарашро назди 
духтури маъруфи қалб Соҳибна-
зар Раҳмонов бурдааст ва ҳатто 
онҳоро ба варзиш ва сафар ба 
кӯҳистони Варзоб ташвиқ ме-
кард.

Ба гуфтаи Диловар, падар ҳам 
инсони бисёр хокӣ буданд ва ҳам 
соҳиби ғурури баланд:

Ҳаргиз набарам ба нокасе 
рӯйи ниёз,

Дастам шиканад, 
ба гарданам овезам.

МУҲАББАТ БА КИТОБ
Диловар хуб дар хотир дорад, 

ки падараш шабҳо пас аз хоби 
аҳли хона ба утоқи кори худ ме-
даромаданд ва то саҳар мутолиа 
мекарданд.

Субҳ рӯи мизашон ҳамеша 

ПАДАР ДАР 
ХОТИРАЊОИ ПИСАР

китобҳои шеър ва луғатномаҳо 
- «Ғиёсуллуғот», «Фарҳанги 
Амид», «Луғати Деҳхудо» ва 
дигар китобҳои нодир кушода 
меистоданд.

Ӯ мегӯяд:
- Падар аз сафарҳои Эрон 

китобҳои зиёде оварда буданд. 
Аз ҷумла, ду маҷмуаи пурраи 
«Луғати Деҳхудо»-ро, ки ҳар 
кадом 17-18 ҷилд дошт. Яке аз 
онҳоро ба Китобхонаи миллӣ 
туҳфа карданд.

Ба андешаи ӯ, Худованд ба 
падараш на танҳо истеъдоди 
азалӣ, балки меҳнати бузург дар 
ҷустуҷӯи вожаҳои нобро низ ато 
карда буд.

- Дар ҷайбашон ҳамеша 
блокнот доштанд. Ҳар фикр ё 
калимаи ҷолиберо мешуниданд, 
ҳатман сабт мекарданд.

ЛАҲЗАЕ, КИ АШК 
ПИНҲОН НАМОНД

Ӯ Наврӯзи соли 2018-ро низ 
бо эҳсоси зиёд ба ёд меорад - 
рӯзи ифтитоҳи “Кохи Лоиқ” 
ва пардабардорӣ аз муҷассамаи 
устод.

Дар саҳна нақши падарро ху-
ди ӯ иҷро мекард. Пас аз анҷоми 
намоиш Пешвои миллат Эмо-
малӣ Раҳмон ӯро назди худ ме-
хонанд ва мегӯянд: “То имрӯз 
фарзандеро надидаам, ки ин қа-
дар ба падараш монанд бошад”.

- Дар ҳамон лаҳза,- мегӯяд 
Диловар,- дар нигоҳи Пешвои 
миллат меҳри падарро эҳсос 
кардам ва ашк беихтиёр аз чаш-
монам ҷорӣ шуд.

Ӯ бо ифтихор мегӯяд, ки 
имрӯз ҳам муҳаббати мардум 
ба Лоиқ Шералӣ кам нашудааст.

- Номбардори асосии падар, 
пеш аз ҳама, ашъори ҷовидонаи 
ӯст.

ДЕҲҚОНӢ ВА ШОИРӢ
Дар анҷоми суҳбат аз ӯ пур-

сидам: 
- Оё байни кори худ - офа-

ридани навъҳои нави зироат ва 
эҷодиёти падараш монандие 
мебинад?

Каме андеша кард ва баъд боз 
ба шеър паноҳ бурд:

Гар зи деҳқонию аз барзгарӣ
Тухмпошӣ ба замин аст мурод,
Шоирӣ ҳам ба масал деҳқонист,
Ки кунад мазраи дилҳо обод.

Ва шояд ҳақиқат ҳамин бо-
шад: яке тухм ба замин меко-
рад, дигаре ба дил. Аммо ҳар 
ду барои фардо зиндагӣ меку-
нанд.

Бобо СОЛЕҲЗОДА, 
рўзноманигор



Мирзо Турсунзода,
Қаҳрамони Тоҷикистон

Ман Лоиқро ҳамчун шоири болаёқат дӯст ме-
дорам ва ӯро хеле эҳтиёт мекунам. Ман ҳамеша 

навоварии ӯро мушоҳида мекунам... Имрӯз дар назми тоҷик 
шоирони насли калонсол ба услуби анъанавӣ шеър наме-
гӯянд... Ман шеърҳои ба тарзи маъмулӣ гуфтаи Лоиқро хонда 
хурсанд мешавам, сатрҳои ӯро замзама мекунам...

Рустам Ваҳҳобзода, 
Шоири халқии Тоҷикистон 

Вақте ки шумо шеъри Лоиқро ме-
хонед, замоне ба олами муссафое 

ворид мешавед, ки ҳама арзише дорад, арзише, 
ки то кунун онро нашинохтаед ва ё шинохтаву 
дар баён наовардаед...
Шахсияти шоирии Лоиқ “бо ҳама ҳусни зоҳиру 
ботин”, бо ҳама ғурури ҷавонмардона, сахова-
ту ҳиммату ҳикмат ва бо “рӯҳи исёнгаронаву 
пирӯзгарона”, ки ин ҳама даъво бо сиккаи 
ҳунар сабт мегардад, дар замоне зуҳур кард, ки 
одам дар зери шиорҳои абаринсонии бетафовут ба 
шахсияти нотакрори фардии ӯ, бетафовут ба пай-
ванди силсилаи маънавии ӯ (саргузашти миллӣ) 
хурду ҳақиру ночиз мегардид, симои маънавии ху-
дро фаромӯш мекард. Шеър Лоиқро ҳамин инсони 
ташнаи дидори хеш чун ойинае дарёфт ва мафтуни 
ҷамоли худ дергоҳест онро сари даст дорад...

Муъмин Қаноат, 
Шоири халқии Тоҷикистон

Ягона шогирди шоистаи ман марҳум Лоиқ 
Шералӣ буд, ки ӯро камина ба тамоюлҳои нави 

назм шинос карда будам, дар шахсияти ӯ ман манбаи ғурур, 
озодификрӣ ва ҳисси ифтихороти миллиро парварда 
будам. Аммо бо як тарбия чизи муҳимеро ба даст овар-
дан мумкин нест, агар дар ботини худи шахс манбаи 
зарурӣ набошад. Ва Лоиқ чунин шахсият буд, вай 
таърихи халқи тоҷик, тарҷумаи ҳоли фарзандо-
ни бузурги онро меомӯхт ва офаридаҳои онҳоро 
амиқан таҳлил мекард.

Абдулмаҷид Достиев,
ходими давлативу сиёсӣ, дипломат, адиб 

Устод Лоиқ Шералӣ аз зумраи шоироне буд, ки дар қаламрави сухани
имрӯзаи кишварамон беҳамто ва ӯ шеъреро тараннум менамуд, ки дар равонӣ 

равон ва дар асолат ширинии алфози дариро бо навои мутантан дар гӯши ҳар шунаванда 
нармак-нармак менишонд... Шоире буд дӯстдоштанӣ ва маҳбуби дилҳо, ки маҳбубияти инсо-
нияш чӣ дар шеъраш ва чӣ дар суҳбатҳояш дар сурати ҷаззобият дарҳол таҷассум мегардид.

ЛОИЌ 
АЗ НИГОЊИ ЊАМАСРОН

Ман баъди њама завол меоям боз,Ман баъди њама завол меоям боз,
Чун мурѓи хуљастабол меоям боз.Чун мурѓи хуљастабол меоям боз.
Гар баъди њазор сол ёдам бикунї,Гар баъди њазор сол ёдам бикунї,
Ман баъди њазор сол меоям боз.Ман баъди њазор сол меоям боз.



Қоҳир 
Расулзода,
Сарвазири Ҷумҳурии 

Тоҷикистон

Устод Лоиқ барои хештаншиносию 
худогоҳии мардуми тоҷику тоҷикисто-
ниён бо эҷоди осори ватандӯстонаи 
худ мактаберо боқӣ гузоштааст, ки он 
ҷо ҳар байту мисраъ моро ба эҳтиро-
ми марзу буми кишвар, ба расидан ба 
ваҳдати комил раҳнамоӣ дорад. Ашъ-
ори Лоиқ моро ба сӯи маърифат ва дар 
роҳи расидан ба ҳадафҳои олии ватан-
дориамон чун дастур ва санади қотеъ 
роњнамої кард, ки нишонаи бузургиву 
ватандӯстии шоир аст.

Гулназар,
Шоири халқии
Тоҷикистон

Ман ба эҷодиёти Лоиқ 
чун ба як адабиёт муносибат дорам. 
Бурду бохти ӯ бурду бохти як адабиёт 
аст. Рӯшанӣ ва равонии баён, пеш аз 
ҳама, зебоии маънавӣ ашъори Ло-
иқро ангуштнамо ва маҳбуби ҳама-
гон гардонидааст... Лоиқ бо он ки 
ҳамроҳони зиёд дошт, дар ин майдон 
яккатоз буд. 

Саидамир Зуҳуров,
ходими давлативу сиёсӣ, 	
генерал-полковник

Лоиқ инсони фаромӯшнашаван-
да мебошад. Ҳанӯз Гёте қайд намуда буд, ки дар 
Шарқ файласуфону суханварони бузург Умари 
Хайём, Саъдии Шерозӣ ва ба онҳо монанд зи-
ёданд. Рӯзе мерасад, ки номи Лоиқ Шералӣ дар 
қатори ин бузургони таърихии мо ҷои сазовори 
худро меёбад.

Муҳаммад Ғоиб, 
Шоири халқии
Тоҷикистон

Хеле хушбахтам, ки ба аввалин 
китоби ман - «Роҳи деҳа» устод Лоиқ, беха-
бар аз ман, сарсухан навиштаанд. Вақте ки 
курс - конференсияи адибон мешуд, устод 
раиси маҳфил буданд. Ман намедонистам, ки 
эҷодиётамро кї мехонад. Устод гуфтанд, ки 
навиштаҳоятро бурда ба Гулчеҳра Сулаймонӣ 
ва Убайд Рачаб пешниҳод кун. Ман гуфтам: 
“Шеърҳои ман дигар бачагона нестанд. Ме-
хоҳам шеърҳои маро Шумо хонед”. Устод 
гуфтанд: “Охир ман вақт надорам”. Ман боз 
истодагарӣ кардам, ки не, худатон хонед. 
Пурсиданд: “Чаро?”. Ман гуфтам: “Одам аф-
тад, аз баландӣ афтад”. Ин гап писандашон 
афтиду розӣ шуданд. Ҳар он чизе, ки дигарон 
дида наметавонистанд, устод медиданд.

Ҷӯрабек Муродов,
Ҳунарманди халқии СССР 

Тавлиди Лоиќ тақдири мил-
лат буду фавташ талхии ин такдир. 

Солҳо мегузаранд, асрҳо сипарӣ мешаванд, вале 
шеъри баландпарвози Лоиқ чун мавҷҳои пур-
талотуми Зарафшон ба дилҳо туғён мебахшад, 
чун лаъли Бадахшон ҷилои нав мегирад ва чун 
водиҳои зарнисору кӯҳҳои сарбаланди тоҷикон 
ба олами маъниҳо ғановати тоза ато мекунад.

Муҳаммадҷон 
Шакурӣ, 

академик

Ваќте ки кас шеъри Лоиқро мехонад, 
гумон мекунад, ки сесаду шаст раги вай ғайрату 
энергия аст ва ӯ тайёр аст, ки ин ҳамаро дар як лаҳза 
дар роҳи инсон ва бахту саодати вай ба харҷ диҳад.

Акбари 
Турсон,
академик

Лоиқ ҷиҳати офари-
дани шеъри ғиноӣ (лирикӣ) ба 
дараҷаи баланди тахассуси шо-
ирӣ расид, аз ҳамасолонаш касе 
пояи ӯро надошт. Ӯ ба майдони 
адабиёти нимаи дувуми қарни 
гузашта ҳамчун шоири тозакор 
ворид шуд, вале навпардозиҳояш 
фақат дар эҷоди шеъри озод зоҳир 
нашудааст. Усулан Лоиқ шоири 
қолабшикан набуд, аммо шеъраш 
қолабӣ ҳам набуд. Ба назари ман, 
дар назми солҳои ҳафтоду ҳаштод 
тозакориҳои Лоиқ дар он ҳам 
таҷассум ёфт, ки ӯ мавзуъ ва мат-
лабҳои навро дар қолаби кӯҳнаи 
шеъри форсӣ, ба вижа ғазал ва 
рубоӣ бозгӯ карда тавонист. 

Матлубаи Мирзоюнус,
профессор

Лоиқ маҷрои шеърро самти ди-
гар бурд... аз маҷрои содалавҳӣ ҷони-

би маъниҳои фирдавсиёнаву хайёмона 
ва мавлавиёнаву ҳофизона бибурд ва ин ҳамаро 
бо рӯҳи замони мо чунон омезиш дод, ки кулли 
ҳаммаслакон ва алоқамандони адабиёт ҳунар ва 
ибтикорашро эътироф намуданд. Ва, бешак, як 
марҳилаи тақрибан сисолаи шеъри муосири тоҷи-
кро метавон марҳилаи шеъри Лоиқ номид.

Темур Зулфиқоров, 
нависанда 

Ман фикр мекунам, ки Худованд дар рӯйи 
замин фақат як Шоир офарид, вале ба ӯ номҳои 

мухталиф ва сарнавишти гуногун дод: дар Русия 
Александр Пушкин, дар Инглистон Ҷон Гордон Байрон, дар 
Итолиё Данте Аллегерия, дар Тоҷикистон Лоиқ Шералӣ... 

Усмонҷон 
Ғаффоров,
профессор

Устод Лоиқ дорои си-
фатҳои хуби инсонӣ, ба монанди ҳакгӯию 
сарбаландӣ буданд. Боре надидааму на-
шунидаам, ки устод Лоиқ назди касе сар 
хам карда бошанд. Ҳар коре, ки устод Ло-
иқ анҷом медоданд, барои адабиёт, ҷомеа 
ва барои миллат буд. Шоире буданд, ки 
барои халқашон мезистанд. Дасткушодӣ, 
саховатмандӣ, боҳимматӣ... аз ҷумлаи си-
фатҳои наҷиби устод ба шумор мераванд.

Дар акс: қатори 1: Муъмин Қаноат, Мавҷуда Ҳакимова, 

Ҳадиса, Гулрухсор, Муҳиддин Хоҷазод; 

қатори 2: Наримон Бақозода, Одина Мирак, Бозор 

Собир, Лоиқ Шералӣ

Дар акс: 
Камол 
Насрулло,
Сорбон, 
Ҷӯрабек 
Муродов, 
Афзалшоҳи 
Шодӣ, 
Лоиқ 
Шералӣ, 
Мастон 
Шералӣ

50-солагии Лоиқ. Убайд Раҷаб ба соҳибҷашн ҷома мепӯшонад

Дар акс: қатори 1: Фотеҳ Ниёзӣ, Ибодат Раҳимова, Мирзо Турсунзода, Муъмин 

Қаноат; қатори 2: Шавкат Ниёзӣ, Масъуд Муллоҷонов, Аскар Ҳаким, Муҳаммадҷон 

Шакурӣ, Фазлиддин Муҳаммадиев, Лоиқ Шералӣ, Убайд Раҷаб, Ҳамроқул Шодиқулов

Дар шаҳри Панҷакент бах-
шида ба 85-солагии Шоири 
халқии Тоҷикистон, баран-
даи Ҷоизаи давлатии ба но-
ми Рӯдакӣ ва Ҷоизаи байнал-
милалии адабии “Нилуфар” 
Лоиқ Шералӣ чорабиниҳои 
илмиву фарҳангӣ баргузор 
гардиданд.

Чорабиниҳо субҳи 20-уми май 
аз деҳаи Мазори Шариф - зод-
гоҳи шоир оғоз ёфта, дар онҳо 
раиси шаҳри Панҷакент Абдухо-
лиқ Холиқзода, адибон, олимон, 
намояндагони аҳли фарҳанг ва 
дӯстдорони шеъру адаб иштирок 
намуданд. Иштирокдорон дар 
гулгашти ба номи Лоиқ Шералӣ 
бар пояи ҳайкали шоир гулчан-
бар гузошта, аз осорхонаи устод 
Лоиқ ва ёдгории таърихии Мақ-
бараи Хоҷа Муҳаммад Башоро, 
ки ба феҳристи мероси ҷаҳонии 
ЮНЕСКО шомил аст, боздид 
карданд.

Нимаи дуюми рӯз чорабиниҳо 
дар шаҳри Панҷакент идома 
ёфтанд. Меҳмонон нахуст дар 
назди муҷассамаи устод Лоиқ 
гулгузорӣ намуда, сипас дар 
Кохи Лоиқ дар конфронси ил-
мӣ-амалӣ ширкат варзиданд. 
Дар ҳамоиш олимону адибон ва 
муҳаққиқон аз Душанбе, Хуҷанд 
ва Самарқанд ширкат намуда, аз 
нақши арзишманди Лоиқ Ше-
ралӣ дар рушди адабиёти мил-
лӣ, эҳёи худшиносии миллӣ ва 
таҳкими забони тоҷикӣ ёдовар 
шуданд.

Раиси шаҳри Панҷакент кон-
фронси илмӣ-адабии “Тоҷики-
стон - мазҳари ман”-ро ҳусни 
оғоз бахшид. Ӯ таъкид намуд, 
ки осори мондагори устод Ло-
иқ ҳамчун оинаи андеша, ва-
тандӯстӣ ва худшиносии миллӣ 
барои насли ҷавон аҳамияти бу-
зурги маънавӣ дорад.

Ҳамчунин, мудири шуъбаи 

БУЗУРГДОШТИ ЛОИЌ ШЕРАЛӢ ДАР ПАНЉАКЕНТ

Ба истиқболи 85-солагии шоири бузурги 
тоҷик, Шоири халқии Тоҷикистон, Барандаи 
Ҷоизаи давлатии Тоҷикистон ба номи Рӯдакӣ, 
ҷоизаи ҷаҳонии “Нилуфар” устод Лоиқ Шералӣ 
ҳафтаномаи “Тоҷикистон” шумораи махсусеро 
бо унвони рамзии «Ман баъди ҳазор сол меоям 
боз» бо сифати баланд дар ҳаҷми 20 саҳифа 
ба табъ расонид. Вежаномаи мазкур фарогири 
хотираҳо, мақолаҳои таҳлилӣ, мусоҳибаву 
ёдномаҳо, аксҳои нодир ва ашъоре мебошад, 
ки чеҳраи устод Лоиқро аз зовияҳои гуногун 
бозтоб медиҳад ва дар шинохти ҷойгоҳу 
рисолати шоир дар худогоҳии миллии тоҷикон 
мусоидат менамояд.

робита бо ҷомеаи мақомоти ви-
лояти Суғд Тоҷибой Султонӣ 
паёми табрикии раиси вилоя-
ти Суғд Раҷаб Аҳмадзодаро ба 
самъи ҳозирин расонид. Дар 
паём аз ҷойгоҳи баланди шоир 
дар адабиёти муосири тоҷик ва 
саҳми ӯ дар таҳкими ҳувияти 
миллӣ ёдоварӣ гардид.

Дар бахши илмӣ ва адабии 
конфронс донишмандону ади-
бони шинохта, аз ҷумла про-
фессор Абдунабӣ Сатторзода, 
профессор Аслиддин Қамарзо-
да, ноиби президенти АМИТ 
Муҳаммаддовуд Саломиён, шо-
ирони халқии Тоҷикистон Фар-
зона ва Хайрандеш, инчунин 
Аҳмадҷон Раҳматзод ва Акбар 
Абдулло суханронӣ намуда, оид 
ба таъсири осори Лоиқ Шералӣ 
ба адабиёти форсизабон ва руш-

ди шеъри муосири тоҷик изҳори 
назар карданд.

Дар фарҷоми чорабинӣ ба 
меҳмонон вежаномаи ҳафтано-
маи “Тоҷикистон”, ки ба зин-
дагӣ ва осори Лоиқ Шералӣ бах-
шида шудааст, тақдим гардид. 
Шоми ҳамин рӯз дар Майдони 
Парчами давлатии Ҷумҳурии 
Тоҷикистон дар маркази шаҳри 
Панҷакент барномаи фарҳангию 
фароғатӣ таҳти унвони “Модар 
яктост, Тоҷикистон яктост” бар-
гузор шуд. Дар он ҳунармандони 
маъруфи ҷумҳурӣ ва аҳли ада-
бу фарҳанг бо иҷрои сурудҳо ва 
қироати ашъори шоир хотири 
ҳозиринро болида сохтанд.

Қарор аст, ки рӯзи 21-уми май 
меҳмонон ва иштирокчиёни чо-
рабинӣ аз мақбараи Абӯабдуллоҳи 
Рӯдакӣ дар деҳаи Панҷрӯди шаҳри 
Панҷакент боздид намоянд.

О. НОЗИР
Суратгир Суҳроби Зиё

шаҳри Панҷакент



№ 20 (1684) 2026  
www.pressa.tj 11ЛОИҚНОМА

(Аввалаш дар сањ. 6)

Ё фарёд бармеовард, ки:

Падарамро куштанд,
Осмоно!
Падаро!
Б е п а д а р о н е  п а д а р а м р о 

куштанд,
Падари оқилу соҳибназарамро

 куштанд,
Падари қобилу 

соҳибҳунарамро куштанд,
Дилу ҷону ҷигарам сӯхт тамом,
Дилу ҷону ҷигарамро куштанд.

Ин лаҳни мустақим, сода ва 
пур аз эҳсоси Лоиқ, ки мамлу 
аз дарди даруни синааш буд, 
бар тоҷикони ҷангдида таъсири 
махсусе дошт. Ҳарфашро мефаҳ-
миданд ва паёми суханашро, ки 
ҳовии шармсорие барои ҷан-
гафрӯзон буд, мегирифтанд ва 
шармашон меомад, ки ба ҷанг 
идома диҳанд. Суханаш қудра-
ти аҷибе дошт ва мустақиман 
дар қалб фурӯ менишаст. Дар 
ҳақиқат ҳунармандони бисёре 
дар Тоҷикистон ҳастанд, ки дар 
шеър ва адаб ва дастгоҳҳои му-
сиқӣ устоданд. Аммо интихоби 
ман бар асоси наздикии ҳунар-
манд бо мардум буд ва Лоиқ ҳа-
меша зиндагӣ ва дарди мардумро 
бозгӯ мекард ва шигардаш дар са-
мимияти баён буд. Калимот бо 
мардум фосила надошт, дарди 
онҳо буд.

Ҳаргиз фаромӯш намекунам, 
ки Абдунабӣ Сатторзода пас 
аз аввалин консерти мо бо ман 
даст дод ва гуфт, мо панҷ сол 

буд даври миз менишастем ва 
саъй мекардем мусолиҳа кунем, 
аммо ҳамин аввалин барномаи 
фарҳангии шумо муассиртар аз 
он панҷ сол суҳбат буд, чаро ки 
забонаш забони фарҳанг ва сулҳи 
мо буд ва гуфтаҳои зубдаҳои 
Тоҷикистон.

Бояд бештар аз устод Лоиқ 
кумак мегирифтам, чун таъсири 
суханаш бебадил буд. Як силси-
ла барномаҳои суханронӣ дар 
донишгоҳҳо ва донишсароҳо ва 
мактабҳои миёна барои Лоиқ 
танзим кардам ва худам ҳама ҷо 
барои лаззат бурдан аз шуни-
дани суханонаш ӯро ҳамроҳӣ 
мекардам. Дар солҳои ахир му-
таваҷҷеҳ шудаам, ки яке аз ин 
барномаҳоро дӯстдорони Лоиқ 
дар “Фейсбук” гузоштаанд ва 
тақрибан ҳама дӯстдоронаш ин 
видеоро дидаанд. Лоиқ даҳҳо аз 
ин барномаҳоро дар донишгоҳҳо 
ва пажӯҳишкадаҳо иҷро кард. Ҷа-
вонони Тоҷикистон, духтару пи-
сар мепарастидаш ва ҳар куҷо ме-
рафтем, давраш ҳалқа мезаданд 
ва илтимоси сухан мекарданд. 
Ва фақат ҳам ҷавонон набуданд, 
ҳама ӯро мепарастиданд, ангор 
медонистанд ҳарфи дилашонро 
ба шеър мегӯяд, ангор ташнаи 
суханони зулолу самимона дар 
маҳкум кардани ҷанг буданд. Ба-
рои ду сол (аз 1998 то 2000) ҳар 
ҳафта бо ман ҳамроҳ мешуд, то 
ба Ватани худ барои эҷоди сулҳ 
хидмат кунад ва ба ҷавонон би-
ёмӯзад, ки зиндагӣ чизи дигарест 
ва ҷанг фақат вайронгар асту 
бас. Ангор худаш ҳам дар хон-
дани ашъор мегирист ва барои 
миллаташ орзуҳои беҳтареро дар 

сар мепарваронд. Дар «Фарёди 
бефарёдрас» тамоми ашъораш аз 
ҷанг ва сулҳ гирдоварӣ шудааст.

Фикри барномаи ҷадидеро 
кардам, ки ҳунари навозандагии 
Давлатманд Холро бо ашъори 
Лоиқ махлут кунам. Давлатманд 
ошиқи ашъори Лоиқ буд ва би-
сёре аз он ашъорро ба фалак хон-
да буд. Ӯ ҳам ба мардум наздик 
буд ва садои фалакаш онҳоро аз 
«хоби гарон» бедор мекард. Ва 
писарашро ҳам ба далели эҳтиро-
маш Лоиқ номид, ки ӯ ҳам акнун 
ба навбаи худ аз хонандагони 
маҳбуби Тоҷикистон аст.

Аз наздикии Давлатманд ва 
Лоиқ достонҳои зиёдеро шуни-
да будам, ва аз барномаи “Ширу 
шакар” ва ғайра.  

Аз Давлатманд Хол ва Лоиқ 
Шералӣ тақозо кардам дар рӯзи 
муайяне ба студияи Телевизиони 
Тоҷикистон биёянд ва аз Лоиқ 
хоҳиш кардам шаш беҳтарин 
шеърашро дар мавриди ҷанг ва 
сулҳ дар мактубе ҳамроҳ биёв-
арад. Аз Давлатманд пурсидам 
аз миёни 65 дастгоҳи мусиқӣ, ки 
менавозед, кадомаш барои на-
вохтани зери ашъори ҷангу сулҳи 
Лоиқ беҳтар аст? Гуфтанд ситор 
(диққат кунед, сетор не, балки 
ситор, ки навои ғам дорад). Гуф-
там лутфан ситоратонро ҳамроҳ 
биёваред. Аз хибрагони сабт дар 
радиои Тоҷикистон хоҳиш кар-
дам ба ман кумак кунанд, то як 
барномаи вижаро сабт кунем. 
Онҳо ҳам бо саховати ҳамешагии 
тоҷикон ва ишқашон ба эҷоди 
сулҳ ва эҳтиромашон ба ин ду 
ҳунарманди бузург билофосила 
пазируфтанд.

ЁДЕ АЗ ЛОИЌ Ё 
«ТОФТАИ ЉУДОБОФТА»

Устод Лоиқ ва устод Давлат-
манд бехабар аз достон вориди 
студио шуданд. Аз Давлатманд 
хоҳиш кардам каме бо ситораш 
бинавозад ва аз Лоиқ хоҳиш кар-
дам ашъорашро оҳиста-оҳиста 
рӯйи навои ситор бихонад. Сабт 
оғоз шуд ва 45 дақиқа бидуни 
таваққуф идома ёфт. На такро-
ре дар шеърхонӣ шуд, на дар 
навозандагӣ. Ду ҳунарманди 
бузург, ки якдигарро хуб дарк 
мекарданд, эҳтиёҷ ба восита на-
доштанд, аз тариқи мусиқӣ ва 
шеър ғами худро аз ҷанг барои 
якдигар баён карданд. Ва ман 
ҳам шунавандаи хушбахти ин 
ҳамовоӣ будам ва боварам на-
мешуд, ки ҳатто як бор ҳам эҳти-
ёҷ ба такрор набуд! Акнун ин 
наворро пеши фарзанди устод 
Давлатманд - Лоиқ Давлатманд 
Хол ба амонат гузоштаам, ки 
дар музейи осораш нигоҳдорӣ 
кунад ва онро бо музейи осори 
Лоиқ Шералӣ шарик шавад. 
Эй вой, ки он рӯзҳои ширин 
барномаҳои “Замзамаи сулҳ ва 
таронаи ваҳдат” бо натиҷа ги-
рифтани сулҳ ба поён мерасид. 
Аммо он чӣ басо ширинтар буд, 
ин ки ба гуфтаи Лоиқ «сулҳи 
деринтизори мо омад» ва ҳатто 
дилпазиртар, ки он сулҳ ҳанӯз 
ҳам побарҷост, зеро бар фарҳан-

ги сутурги тоҷикон ва ишқашон 
ба Ватан ва фарҳанг устувор аст. 
Лоиқ ганҷинае абадӣ ва таърихӣ 
барои баёни ҳамин бузургии 
фарҳангии тоҷикон аст. Барои 
ҳамин мепарастемаш. Аммо аз 
худ суол мекунам, оё мардум бо 
ҳама ишқе, ки ба ӯ доранд, ме-
донанд, ки ӯ чӣ қадар дар ҷиҳати 
эҷоди сулҳ кор кард ва чӣ рӯзҳои 
хастагинопазиреро бо ман аз як 
маҳал ба маҳали дигар рафт, ки 
суханронӣ кунад ва шеър бихо-
над, шояд мардумро ҳушёр ку-
над? Оё медонанд чӣ қадар ба-
рои миллаташ фидокорӣ кард ва 
чӣ қадар дар ин роҳ бо ҷону дил 
кӯшид? Шояд ин чанд сатр аз 
ман равшангар бошад, чун ҳама 
ҷо барои расонидани паёми сулҳ 
ҳозир буд.

Ду ҳафта пеш, ки баъд аз бист 
сол ба шаҳри Душанбе барме-
гаштам, бар сари мазораш дар 
оромистони Лучоб рафтам ва 
аҷиб он, ки мазори устод Дав-
латманд ҳам дур набуд. Бо ху-
дам зери лаб замзама кардам: 
ором бихобед, ки Тоҷикистон 
ва тоҷиконатон дар сулҳу оро-
мишанд.

Маъсумаи Турфа, 
рӯзноманигор

Дар акс: Лоиқ Шералӣ бо Маъсумаи Турфа

Шоири ҷавон Насимбеки Қур-
бонзод акси сиёҳу сафедеро баро-
ям фиристод. Гуфт, ки онро дар 
китоби “Ҷасорати шоир”-и Бӯрӣ 
Карим (чопи Маскав, соли 2001) 
дида ва аз рӯи он акс бардоштааст. 
Дар акс ман дар канори Лоиқ Ше-
ралӣ, Камол Насрулло ва Ортиқи 
Қодир истода будам. Ин акс хоти-
роти се даҳсола пешро дар зеҳнам 
зинда кард. 

Моҳи майи соли 1995 гурӯҳе 
аз хабарнигорон, ҳунармандону 
адибон ва сиёсатмадорону шахси-
ятҳои мазҳабӣ, ки теъдодашон 83 
нафар буд, ба Эрон сафар кардем. 
Ман он солҳо корманди маҳаллии 
дафтари хабаргузории ИРНА дар 
Тоҷикистон будам.  

Баҳонаи ин сафар ҳузур дар ма-
росими солгарди даргузашти раҳ-
бари фақиди Ҷумҳурии исломии 
Эрон Оятуллоҳ Хумайнӣ буд. Он 
солҳо Сафорати Эрон дар Тоҷики-
стон ҳар сол гурӯҳе аз аҳли фарҳан-
гу адабу ҳунари кишвари моро ба 
ин маросими сӯгворӣ мефиристод.

Роҳбарии ҳайати моро профес-
сор Қурбон Расулов (Худо биёмур-
зад) ва Зафар Икромов бар дӯш 
доштанд. Бо пофишории аъзои 
ҳайати тоҷикистонӣ мизбонон 
моро ба зиёрати оромгоҳи Шайх 

Саъдӣ ва Ҳазрати Ҳофиз ба Ше-
роз бурданд. Ғазалхонии Ортиқи 
Қодир, ҳунарманди маҳбубамон 
дар канори оромгоҳи Хоҷа Ҳофизи 
Шерозӣ ва истиқболи гарму пур-
меҳри гардишгарони ҳозир дар 
оромгоҳ аз садо ва шеваи шеърхо-
нии ӯ ҳеҷ гоҳ аз лавҳи хотирам зу-
дуда нахоҳад шуд. Ёд дорам, марди 
тануманд ва қадбаланди эронӣ, ки 
Ҳофиз ном дошт, аз мо хост ният 
кунем, то ӯ аз рӯйи девони Ҳофиз 
барои мо фол бикшояд. Он солҳо 
дар кишвари мо ҷанги дохилӣ идо-
ма дошт ва орзуи ягонаи ҳамаи мо 
пойдории сулҳу оромӣ дар Тоҷи-

кистон буд. Фоли мо ба он ғазали 
Ҳофиз, ки ҳусни матлаъаш ин байт 
аст, рост омад:

Гар майфурӯш ҳоҷати 
риндон раво кунад,

Эзид гуноҳ бибахшаду 
дафъи бало кунад...

Он рӯз ҳайати моро ба тамо-
шои Тахти Ҷамшед ё Персеполис 
ҳам бурданд. Шоири маҳбубамон 
Лоиқ Шералӣ, ки он вақт 54-сола 
буданд, дар сафари Шероз ҳайатро 
ҳамроҳӣ накарданд. Гуфтанд, ки 
ду сол пеш дар Шероз будаанд ва 
аз ин рӯ дар Теҳрон мемонанд ва ба 
дидани Фаридуни Ҷунайдӣ, раиси 

Бунёди Нишопур мераванд.
Баъд аз бозгашт ба Теҳрон миз-

бонон рӯзи дигар моро ба тамо-
шои шаҳраки синамоӣ бурданд. 
Шаҳраки синамоии Ғазолӣ дар 
ғарби Теҳрон воқеъ буда ва дар со-
ли 1358 (1979) ба ҳиммати Алӣ Ҳо-
тамӣ сохта шудааст. Бахши аслии 
декори хиёбонҳо ва сохтмонҳои 
ин шаҳрак марбут ба давраи Ри-
зошоҳ ва авоили давраи подшоҳии 
Муҳаммадризошоҳ аст, ки барои 
сохтани филмҳо ва сериёлҳое 
бо меҳварияти Теҳрони қадим 
аз онҳо истифода мешавад. Ин 
шаҳрак яке аз муҳимтарин ҷойҳои 

ТАЪРИХИ ЯК АКСИ НОДИР дидании Теҳрон аст, ки бо қадам 
задан дар он гӯё ба замонҳои мух-
талифи таърих сафар мекунед...

Дар ҷараёни гаштугузор дар ин 
шаҳрак мо барои хотира акси зиёд 
гирифтем. Яке аз онҳо акси чаҳор-
нафарии мо бо зиндаёд устод 
Лоиқ Шералӣ, Шоири халқии 
Тоҷикистон Камол Насрулло ва 
Ҳунарпешаи халқии Тоҷикистон 
Ортиқи Қодир аст. Дар шаҳраки 
синамоии Теҳрон як акси дигар 
низ дар канори устод Лоиқ дорам. 
Дар он акс тасвири 9 нафар дида 
мешавад: шоирони акнун зиндаёд 
Лоиқ Шералӣ, Алӣ Бобоҷон, Гул-
назар Келдӣ, ровӣ ва коргардони 
овоз Хайрулло Иброҳимов, на-
висанда Раҷаб Мардон, рӯзнома-
нигор Ҷумъа Мирзо, банда ва ду 
ҳамсафари дигари мо, ки номҳо-
яшонро мутаассифона фаромӯш 
кардаам. Ин аксҳои таърихӣ бо 
шоири бузурги миллат Лоиқ Ше-
ралӣ бароям арзиши беқиёс до-
ранд ва онҳоро чун ҳадяи бебаҳо 
аз сафари 31 сол пеш ба Эрони 
азиз дар бойгонии шахсиам ни-
гаҳ медорам.

Рӯҳи устоди бузург ва шоири 
барҷастаю тавонои миллат ҷови-
дона шод бод!

 
Суҳроби ЗИЁ,
рӯзноманигор

21 МАЙ
Вероника Панова (1926), 100-со-

лагии зодрўзи олими соњаи техника.

22 МАЙ
Робиа Таѓоева (1941), 85-солагии 

зодрўзи арбобзани њизбию давлатї.

Салоњиддин Фатњуллоев (1936-
2019), 90-солагии зодрўзи олими 
фолклоршинос.

Ашўр Эшмуњаммадов (1906-
1990), 120-солагии зодрўзи жур-
налист-суратгир, Ходими шоистаи 
њунари Тољикистон.

23 МАЙ
Алишер Абдуллоев (1951), 75-со-

лагии зодрўзи файласуф.

Сафар Зайниддинов (1951), 75-со-
лагии зодрўзи олими соњаи техника.

Абдуљаббор Сатторов (1946-2013), 
80-солагии зодрўзи муаррих, про-
фессор, Корманди шоистаи Тољики-
стон.

Шуњрат Султонов (1951), 75-сола-
гии зодрўзи доктори илми сиёсї.

Шодимурод Љумъаев (1936), 
90-солагии зодрўзи файласуф.

24 МАЙ
Шералї Мирзо (1966), 60-солагии 

зодрўзи генерал-лейтенант.

Матлуба Азимова (1946), 80-сола-
гии зодрўзи доктори илми филологї, 
профессор.

25 МАЙ
Акрам Асроров (1936), 90-солагии 

зодрўзи олими соњаи физика, про-
фессор.

Имомиддин Рањимї (1956), 70-со-
лагии зодрўзи нависанда.

Абдуњамид Љалилов (1926-2014), 
100-солагии зодрўзи доктори илми 
таърих, профессор, Ходими шоистаи 
илми Тољикистон.

Хусрав Шанбезода (1956), 70-со-
лагии зодрўзи доктори илми фило-
логї.

Сулаймон Эрматов (1946), 80-со-
лагии зодрўзи нависандаи ўзбекза-
бони Тољикистон.

МАВЛУДНОМА

Шахсиятњои таърихї, олимони 
варзида,  ходимони давлативу 

љамъиятї мавлуд доранд?  

ПЕШОПЕШ МОРО 
ОГОЊ КУНЕД!

Тел: 221-00-84

Аз идора

АБРЕШИМИ ДӮСТӢ
Пули адабӣ байни Чину Тоҷикистон

Чанд рӯз қабл (11-14-уми май) са-
фари Президенти Ҷумҳурии Тоҷики-
стон Эмомалӣ Раҳмон ба Ҷумҳурии 
мардумии Чин дар сатҳи баланд сурат 
гирифт. Расонаҳои ҷаҳон аз шаро-
кати стратегии Чину Тоҷикистон ме-
навиштанд ва вохӯриҳову мулоқоти 
сатҳи баландро инъикос мекарданд. 
Басо рамзист, ки дар ҳамин шабу 
рӯз дар Душанбе ду китоби шеър ба 
чоп рафт, ки дар ҳалқаи пайванди ду 
кишвари ҳамсоя, ки ба марҳилаҳои 
нави ҳамкорӣ гом мебардоранд, назир 
надоранд. Ин китобҳо, ки яке “Абре-
шими дӯстӣ” ном дораду дигаре “Сию 
панҷ барги дарахти дӯстӣ” тарҷумаи 
ашъори шоирони чинӣ ба забони 
тоҷикӣ ва шоирони тоҷик ба забони 
чинӣ буда, маҳсули заҳмати шоир ва 
тарҷумон Иброҳимҷон Дӯстализода 
мебошад. 

Тарҷумон ва мураттиби китоби «Сию 
панҷ барги дарахти дӯстӣ» Иброҳимҷон 
Дӯстализода бо гирдоварӣ ва тарҷумаи 
намунаҳое аз ашъори шоирони бузурги 
Чин кӯшидааст, то хонандаи тоҷикро бо 
ҷаҳонбинӣ ва афкори адабии халқи Чин 
ошно созад.

Худи тарҷумон дар сарсухани китоб 
таъкид мекунад, ки дар рафти ҳамкорӣ 
бо ширкатҳо ва мардуми Чин ба хулосае 
омадааст, ки адабиёт ва фарҳанг арзишҳои 
муштараки башарӣ доранд. Ӯ менависад, 
ки чиниҳо низ мисли тоҷикон «бо адаби-
ёт нафас мекашанд» ва махсусан ба шеър 
муҳаббати вижа доранд. 

Яке аз муҳимтарин вижагиҳои маҷмуа 
гуногунрангии шоирон ва сабкҳои шеъри 
онҳост. Дар китоб ҳам шоирони классикии 
давраи Тан, аз ҷумла Ли Бай, Ду Фу ва Ван 
Вэй ҷой гирифтаанд, ҳам намояндагони 
шеъри муосири Чин. Масалан, тарҷумаи 
шеъри маъруфи Ли Бай (701-762) «Суруди 
боди тирамоҳ» бо оҳанги нарму мусиқии 
тоҷикӣ хонандаро ба фазои ҳузнангези 
тирамоҳ мебарад:

Кай муяссарам гардад лаҳзаҳои дидорат,
Имшабу ҳама лаҳза сахт бошадам зистан... 

Дар тарҷумаи ашъори Ду Фу (712-770) 
низ ҳамин ҳассосияти шоирона эҳсос ме-
шавад. Тасвирҳои табиат, танҳоӣ ва ғуруби 
рӯз бо забони сода, вале таъсирбахш ба 
тоҷикӣ тарҷума шудаанд: 

Тирамаҳ пок аст, рӯшан чашмҳои мост,
Сояҳо аз дур боло мераванд...

Муҳимтар аз ҳама, тарҷумон кӯшидааст 
танҳо маънои луғавиро на, балки рӯҳу фа-
зои шеърро низ интиқол диҳад. Дар баъзе 
мавридҳо ӯ вазну қофияро нигоҳ доштааст 
ва дар ҷойҳои дигар, барои ҳифзи мазмун, 
ба шеъри озоду сафед рӯ овардааст. Худи 
ӯ низ ба душвориҳои тарҷума ишора ме-
кунад ва менависад, ки баъзе тобишҳои 
маъноии забони чинӣ барои тарҷума муш-
киланд. 

Аз ҷиҳати муҳтаво, маҷмӯа саршор аз 
мавзуҳои инсонӣ - ишқ, ҳиҷрон, муҳоҷи-
рат, танҳоӣ, ёди ватан ва зебоии табиат 
аст. Шеъри «Фаромӯш»-и Чен Чою (1933-
2025), ки бо ҳузни мусофирӣ олуда аст, ба 
эҳсоси бисёр хонандагони тоҷик наздик 
менамояд:

Ба ёд меорам, ки ман мусофирам... 

Ё шеъри «Муҳоҷир»-и Юн Хэ (1942-
2012), ки муҳоҷирро ба гиёҳи «бемакон» 
ташбеҳ мекунад, бисёр рамзӣ ва пуртаъсир 
аст. 

Дар китоб шеърҳои кӯтоҳу пурмаънии 
шоирони муосир низ ҷой гирифтаанд. Аз 
ҷумла аз Сяо Сюэ (тав. 1935):

Ҳама чароғҳо хомӯшанд,
Танҳо дили ман аст,
Ки то ҳол равшан аст...

Нашри китоби «Сию панҷ барги дарах-
ти дӯстӣ» аз нигоҳи фарҳангӣ аҳамияти 
вижа дорад. Он на танҳо намунаҳои назми 
Чинро муаррифӣ мекунад, балки як навъ 
пули дӯстӣ миёни адабиёти тоҷик ва чинї 
эҷод мекунад. Ҳузури матни асл бо забони 
чинӣ дар канори тарҷума низ арзиши ил-
мӣ ва омӯзишии китобро боло бурдааст. 
Дар маҷмуъ, ин китоб барои дӯстдорони 
шеър, муҳаққиқони тарҷума ва ҳаводоро-
ни фарҳанги Чин армуғони беназир аст.  

Китоби дуюм, яъне «Абрешими дӯстӣ» 
баръакси китоби аввал тарҷумаи наму-
наҳои шеъри муосири тоҷик ба забони 
чинӣ мебошад. Дар сарсухани китоб ҳам 
таъкид мешавад, ки ҳадафи асосӣ муар-
рифии шеъри тоҷик ба хонандаи чинӣ ва 
таҳкими робитаҳои фарҳангии ду кишвар 
аст. 

Дар ин китоб мутарҷим кӯшидааст шо-
ирони наслҳои гуногуни адабиёти муо-
сири тоҷикро фаро гирад. Аз Садриддин 
Айнӣ ва Абулқосим Лоҳутӣ то шоирони 
ҷавони имрӯз, ҳама дар як маҷмуа гирд 
омадаанд. Ин равиш ба хонандаи чинӣ им-
коният медиҳад, ки дар мавриди шеъри сад 
соли охири тоҷик тасаввурот пайдо кунад. 

Интихоби шеърҳо низ бамаврид аст. 
Масалан, шеъри машҳури Мирзо Турсун-
зода:

То тавонӣ, дӯстонро гум макун, 
Дӯстони меҳрубонро гум макун...

бо содагӣ ва ҳикмати инсонгароёна-
аш барои хонандаи хориҷӣ низ фаҳмо ва 
таъсирбахш аст. Ё шеъри ватандӯстонаи 
Лоиқ Шералӣ:

Олам ҳама ҷо азиз, лекин бар ман,
Модар яктост, Тоҷикистон яктост.

рӯҳи ватандӯстии тоҷиконро хеле рав-
шан ифода мекунад. 

Ҳамин тавр, мутарҷим кӯшидааст, ки 
шеърҳои Гурухсор, Фарзона, Озар, Толи-
би Луқмон ва шоирони ҷавон Шаҳриёр 
Олимӣ, Бузургмеҳри Ҳаким, Мафтунаи 
Қосим ва дар умум 50 шоири муосири 
тоҷикро ба забони чинӣ тарҷума кунад ва 
бо овардани тарҷумаи ҳолашон онҳоро 
ба хонандаи чинӣ муаррифӣ намояд. 

«Абрешими дӯстӣ» монанди як 
риштаи абрешимӣ фарҳанги ду милла-
тро ба ҳам мепайвандад. Маҷмуаи мазкур 
на танҳо дастоварди як тарҷумон, балки 
рӯйдоди муҳими фарҳангӣ мебошад. Он 
метавонад оғози силсилаи нави тарҷу-
маҳои адабии тоҷикӣ ба забони чинӣ 
гардад ва барои густариши муколамаи 
фарҳангии Тоҷикистону Чин хизмат 
намояд.

Нуктаи муҳимтарин ин аст, ки бори 
нахуст Иброҳимҷон Дӯстализода шеъ-
рҳои шоирони чиниву тоҷикро мустақим 
аз забони асл, яъне аз чинӣ ба тоҷикӣ 
ва баръакс аз тоҷикӣ ба чинӣ тарҷума 
кардааст. 

Дар фароварди сухан дар бораи тарҷу-
мон Иброҳимҷон Дӯстализода зикри 
чанд нуктаро зарур мешуморам.

Сарнавишти Иброҳимҷон Дӯстализо-
да бисёр ғайриодӣ аст. Ӯ аслан хатмкар-
даи факултети филологияи Донишгоҳи 
миллии Тоҷикистон мебошад. Аз овони 
мактабхонӣ шеър менавишт, вале сарна-
вишт ӯро ба роҳи дигар бурд ва ӯ соли-
ёни зиёд аст, ки дар ширкатҳои роҳсо-
зии чинӣ фаъолият дорад ва дар бунёди 
роҳҳо, пулҳо ва эстакадаҳо дар кишвар 
саҳм мегузорад. Иброҳимҷон ҳангоми 
фаъолият бо мутахассисони чинӣ ин за-
бонро аз худ кардааст. Узви Иттифоқи 
нависандагони Тоҷикистон мебошад ва 
то имрӯз чор дафтари шеър -«Дуруд фар-
до», «Мусиқии нафас», «Пайи имдоди 
гул» ва «Як қадам то худ» нашр кардааст. 

Одил НОЗИР 

ХАБАРЊОИ ТОЉИКИСТОН
ВА ЉАЊОН

Телефони шуъбаи эълон: 
(+992) 93 111 08 87

ФАВРАН! ҚИМАТ МЕХАРАМ! ГАРНИТУРҲОИ 
ХОБ ВА ОШХОНА, ҶЕВОНИ ЛИБОС, ДИВАН, 
КОНДИТСИОНЕР, ЯХДОН, ҚОЛИН, ВАННАҲО, 
ДАРУ ТИРЕЗА, ФАРШҲО. ТЕЛ. 918-19-59-92, 
907-68-68-10

ФАВРАН! ҚИМАТ МЕХАРАМ! ГАРНИТУРҲОИ 
ХОБ ВА ОШХОНА, ҶЕВОНИ ЛИБОС, ДИВАН, 
КОНДИТСИОНЕР, ЯХДОН, ҚОЛИН, ВАННА, 
ДАРУ ТИРЕЗА, ФАРШҲО. ТЕЛ. 900-35-35-26, 
913-49-77-77 

МЕФУРӮШАМ

1-ҲУҶРАГӢ

 1-ҳуҷрагии фурӯшӣ, 
20 м.м., қабати 3, 

хобгоҳ, (приватизи-
рованная), бо тамо-
ми шароиташ, рӯ ба 

рӯи ф/б "Ширин", 310 
000 сомонӣ. Тел.: 

982-22-20-11 

2-ҲУҶРАГӢ

    � 2 - ҳ у ҷ р а г и и 
фурӯшӣ, 87 м.м., қаба-
ти 10, бинои 18-ошёна, 
баъди таъмир, нишонӣ: 
"Лесная Сказка", бе ми-
ёнарав. Тел.: 918-68-
02-18 

ҲАВЛӢ

    � Хонаи фурӯшии 
панелӣ, 4 дар хона, пе-
шайвон, ошхона, 100 
м.м., 5 сот. замин, ка-
нализатсия, қубури об, 
тамоми шароиташ дар 
рӯи ҳавлӣ ҳаст, к. Як-
качинор, хонаи 116/2, 
нишонӣ: 1 Советский, 
1 300 000 сомонӣ. Тел.: 
014-74-29-29 

    � Ҳавлӣ, 4 дар хона, 
7 сот. замин, канализат-
сия, 1 300 000 сомонӣ. 
Тел.: 904-50-52-55 

ИҶОРА МЕДИҲАМ

2-ҲУҶРАГӢ 

    � 2-ҳуҷрагӣ иҷора 
дода мешавад, Қарияи 
Боло. Тел.: 870-70-45-
75 

2-ҳуҷрагӣ, қабати 
4, таъмири нав, бо 
тамоми шароиташ, 

танҳо ба оиладорон, 
барои муддати дароз 

иҷора дода меша-
вад, к. Қазоқон, 6000 
сомонӣ. Тел.: 909-55-
22-11, 980-30-50-50 

ҲАВЛӢ

    � Ҳавлии иҷора, 1 ва 
2 дар хона, Гипрозем, 
собиқ мошинбозор. 
Тел.: 904-50-52-55 

    � Ҳавлии иҷора, све-
тофори пос. Южный, 
сари роҳ. Тел.: 931-47-
17-13 

НИЁЗ ДОРЕМ

    � Ба ДДТТ ба номи 
Абӯалӣ ибни Сино 
муҳаррир-мусаҳҳеҳон 
ва омӯзгорони забо-
ни русӣ ба кор даъват 
карда мешаванд. Тел.: 
909-33-96-36 

КОР МЕҶӮЯМ

    � Рӯбучини босифат. 
Тел.: 001-33-80-33 

    � Рӯбучин ва хиз-
матгори хона барои 
хориҷиён. Тел.: 001-33-
80-33 

    � Рӯбучини босифат. 
Тел.: 931-47-17-13

    � Рӯбучини подъ-
ездҳо дар биноҳои на-
всохт. Тел.: 931-47-17-
13 

ОМӮЗИШ 

Забони англисӣ барои 
кӯдакон ва занҳо дар 
хонаи шумо. Тел.: 90-

555-47-02 

    � Омӯзгори забони 
русӣ, барои калонсолон 
ва кӯдакон, алоҳида 
(индивидуально). Тел.: 
98-543-32-32 

ТАЪМИРИ ХОНА

    � Шпаклёвка, обой, 
плитка, ламинат, 
рангмолӣ ва ғайра. 
Тел.: 98-807-66-64, 917-
18-48-46 

УСТОИ КАФЕЛ

Устои касбии кафел, 
сантехник. Тел.: 915-

58-71-31 

УСТОИ 
ТАҶҲИЗОТИ 

САНТЕХНИКӢ 

    � Тамоми намуди 
корҳои сантехникӣ. 
Насби таҷҳизоти назо-
рати видеоӣ, қубурҳои 
оби гарм ва фарши 
гарм (тёплый пол). Тел.: 
939-20-20-37 

ТАЪМИРИ 
ТЕХНИКАИ 

МАИШӢ

Насби батарея, 
ванна, унитазҳо, мо-
шинаҳои ҷомашӯӣ, 

термексҳо. Тел.: 918-
722-822

    � Таъмири яхдонҳо, 
бо кафолат. Тел.: 919-
03-07-78, 934-65-89-54 

ГУНОГУН

    � Газовик. Тел.: 988-
61-10-57 

МЕХАРАМ

Зарфҳо, дегҳо, бал-
лонҳои газӣ, асбобу 

анҷом, оҳанпора, 
коғазпора, тангаҳо, 
нишонҳо, ҳайкал-
чаҳо, мошинаҳои 

ҷомашӯӣ, мошинаи 
дарздӯзӣ, қолинҳо, 
кондитсионерҳо, 

курпача ва пахта ме-
харам. Тел.: 919-29-
00-07, 003-777-001  

Зарфҳо, дегҳо, 
баллонҳои газӣ, 

асбобҳо, оҳанпора, 
коғазпора, тангаҳо, 
нишонҳо, ҳайкал-

чаҳо, мошинаи 
ҷомашуӣ, мошинаи 
дарздӯзӣ, қолинҳо, 
кондитсионерҳо, 

курпача ва пахта ме-
харам. Тел.: 919-29-
00-07, 003-777-001, 

300-03-19-33  

Флягҳо, курпача, қо-
лин, медал, нишон, 
асбобҳо, зарфҳо, 

дегҳо, тангаҳо, мо-
шинаҳои дарздӯзӣ, 

баллонҳои газӣ, 
таҷҳизоти шуравӣ, 

ҳайкалчаҳо, оҳанпо-
ра, коғазпора меха-

рам. Тел.: 988-33-73-
61, 905-98-77-88  

ЭЪТИБОР 
НАДОРАД 

    � Аттестати синфи 
11, Т-АТУ №1321611, 
ба номи Қурбонова 
Сумая Тоҳировна, ки 
соли 2025 аз Гимнази-
яи №74-и н. Фирдавсӣ 
дода шудааст, аз саба-
би гум шуданаш беэъ-
тибор дониста шавад. 

    � Аттестати синфи 
11, Т-АТУ №1287169, 
ба номи Миралиева 
Омина, ки соли 2024 аз 
ҷониби МТМУ №66-и н. 
Рӯдакӣ дода шудааст, 
аз сабаби гум шуданаш 
беэътибор дониста ша-
вад. 

    � Шаҳодатнома дар 
бораи бақайдгирии 
давлатӣ, №31324, аз 
26.08.2024, ба номи 
Ғолибшоҳи Толиб, бо 
суроғаи н. Рӯдакӣ, ҷа-
моати Лоҳур, деҳаи 
Гулистон, ки аз ҷониби 
КДФ “Бақайдгирии молу 
мулки ғайриманқул дар 
н. Рӯдакӣ” дода шуда-
аст, аз сабаби гум шу-
данаш беэътибор до-
ниста шавад. 

    � Аттестати синфи 
11, Т-АТУ №0265966, 
ба номи Муродова 
Гулҷаҳон Ашуровна, ки 
соли 2016 аз ҷониби 
МТМУ №15-и н. Шоҳ-
мансур дода шудааст, аз 
сабаби гум шуданаш бе-
эътибор дониста шавад. 

    � Ҳамён бо ҳуҷҷатҳо 
гум шудааст: шинос-
номаи шаҳрвандӣ, 
ҳуҷҷати ронандагӣ ба 
номи Саидгуфронзо-
да Оламафруз Пар-
виз, тақрибан санаи 
16.05.2026 соати 19:00 
дар таксиҳои мусофир-
бари Душанбе-ноҳияи 
Ленин, тамғаи мошин 
BYD E2, гум шудааст. 
Нафаре, ки онро пайдо 
кардааст, хоҳишман-
дем бар ивази муко-
фотпулӣ баргардонед. 
Тел.: 937-200-333 

    � Шиносномаи тех-
никӣ ва шартномаи ха-
риду фурӯши квартира 
таҳти феҳрасти рақа-
ми 8Ш-4003, аз санаи 
23.08.2012, аз тарафи 
Нотариуси давлатии н. 
Синои ш. Душанбе тас-
диқ гардидааст, хона 
воқеъ дар ш. Душанбе, 
кӯчаи А. Навоӣ, хонаи 
12/2, квартираи 9, ба 
номи Меликов Баҳрид-
дин Изатуллоевич, аз 
сабаби гум шудан бе-
эътибор дониста ша-
ванд.

    � Шиносномаи тех-
никӣ, сертификати 
хонаи истиқоматӣ ва 
Шартномаи хариду 
фурӯши хонаи истиқо-
матӣ таҳти феҳрасти 
рақами 1Ш-1311, аз 
санаи 02.10.2019, аз 
тарафи Идораи нотари-
алии давлатии ноҳияи 
Исмоили Сомонии ш. 
Душабе ба номи Қодир-
зода Муҳаммадсолеҳ 
Саидаъзам, хона воқеъ 
дар ш. Душанбе, кӯчаи 
Шафақ, хонаи 80А, бо 
сабаби гум шуданаш бе-
эътибор дониста шавад.

    � Аттестати синфи 
11, Т-ШТУ №0219816, 
ба номи Лолаи Камо-
лиддин, ки соли 2009 аз 
ҷониби МТМУ №66-и н. 
Рӯдакӣ дода шудааст, 
аз сабаби гум шуданаш 
беэътибор дониста ша-
вад. 

    � Аттестати синфи 
11, Т-АТУ №1411206, 
ба номи Лоиқзода Ҳа-
ким Аҳлидин, ки соли 
2025 аз ҷониби МТМУ 
№66-и н. Рӯдакӣ дода 
шудааст, аз сабаби гум 
шуданаш беэътибор 
дониста шавад. 

    � Ш а ҳ о д а т н о м а и 
ҶДММ "Акрам Иншо-
от", РЯМ: 0710013178, 
РМА: 070020265, санаи 
таъсис 03.03.2025, би-
нобар сабаби гум шуда-
наш беэътибор дониста 
шавад.

    � Шиносномаи тех-
никӣ, рақами када-
стрӣ 07-015-002151, 
ба номи Ғолибшоҳи 
Толиб, бо суроғаи н. 
Рӯдакӣ, ҷамоати Лоҳур, 
деҳаи Гулистон, санаи 
10.12.2024, аз сабаби 
гум шуданаш беэъти-
бор дониста шавад. 

    � Ш а ҳ о д а т н о м а и 
умумии соҳибкори ин-
фиродӣ ба номи Холбо-
ев Абдулазиз Зокиро-
вич, РЯМ: 0730143361, 
РМА: 075535320, санаи 

таъсис 13.12.2018, би-
нобар сабаби гум шуда-
наш беэътибор дониста 
шавад.

БАРҲАМ МЕХӮРАД

    � ҶДММ «Душан-
бе Дюти Фри», РЯМ: 
0110022935, РМА: 
010098513, фаъолия-
ташро қатъ менамояд. 
Ҳамаи арзу шикоятҳо 
дар давоми 2 моҳ қабул 
карда мешаванд. 

    � ҶДММ "Хайри-
дини Тоҷир", РМА: 
330009555, РЯМ: 
3310006196, воқеъ дар 
н. Ҷ. Балхӣ, барҳам 
мехӯрад. Ҳамаи арзу 
шикоятҳо дар давоми 2 
моҳ қабул карда меша-
ванд. 

    �  Кооперативи тиҷо-
ратии «Аёмиддин», 
РЯМ: 3310007800, 
воқеъ дар н. Ҷ. Балхӣ, 
фаъолияташро қатъ 
менамояд. Ҳамаи арзу 
шикоятҳо дар давоми 2 
моҳ қабул карда меша-
ванд. 

    � ҶДММ "Солеҳаи 
Юсуфҷон", РЯМ: 
0710012481, РМА: 
0700195281, санаи таъ-
сис 04.03.2024, барҳам 
мехӯрад. Ҳамаи арзу 
шикоятҳо дар давоми 2 
моҳ қабул карда меша-
ванд.

14

ФАВРАН ВА ҚИМАТ МЕХАРАМ! КОНДИТСИОНЕРҲО, 
ЯХДОНҲО, ҚОЛИНҲО, БАТАРЕЯҲО, ДАРУ ТИРЕЗА, 
МЕБЕЛ, КАТИ ХОБ, ГАРНИТУРИ ХОБ ВА МАСОЛЕҲИ 
СОХТМОНӢ, ОҲАНПОРА. ТЕЛ. 988-68-68-70, 907-
90-45-90, 915-30-30-02, 93-555-12-25 

Ман - шаҳрванд
Дар Эрон аз ҳайати меҳмоно-

ни тољикистонӣ мепурсанд:
Шумо моли куҷо ҳастед? 
Лоиқ Шералӣ ба ҳамроҳони 

худ ишора намуда, мегӯяд:
- Инҳо моли Тоҷикистонанд. 

Аммо ман шаҳрванди Тоҷики-
стон ҳастам…

«Маргат»
Дар долони нашриёт бо Одина 

Мирак суҳбат доштем. Як вақт аз 
ҳуҷраи кори муовини раис Фарҳо-
ди Карим устод Лоиқ баромад, ки 
сархушу болидарӯҳ буд.

Ӯ аз Одина Мирак, ки бар асари 
беморӣ беист чашмак мезад, пур-
сид: Сабаби «маргат»-ҳояш чист.

- Бепулӣ, - табассум кард 
Одина. - Одами бепулро иллат 
бисёр мешавад.

Лутфи Одина ба устод Лоиқ 
хуш омад, ки баланд хандид. 
Сипас ҷузвдонашро ба дасти 
Фарҳод дода, аз бағалкиса як 
даста пул баровард.

- Ана, гир! - гуфт ӯ ба Одина. 
- Барои саломатӣ нӯш!

- Ташаккур! - Одина хандон 
пулро гирифт.

Аҳмадшоҳи Маҳмадшоҳ

- Устод, ба Аҳмадшоҳ ҳам 
диҳед, - хотиррасон намуд 
Фарҳод. - Ин кас беморанду ме-
бояд барои саломатӣ нӯшанд.

- Ҳа, - беихтиёр даст ба бағал-
киса бурд устод, вале пул наба-
ровард. Саросема ҷузвдонашро 
аз дасти Фарҳод гирифта, гуфт:

- Рафтем… Вай чӣ хел бемор 
аст, ки «маргат» намекунад…

 
Fамгин нашав
Бо супориши идораи «Ҷа-

вонони Тоҷикистон» мухбири 
рӯзнома Салими Зарафшонфар 
ба назди Лоиқ меравад, ки пи-
ромуни кору рӯзгори ҷавонон 
суҳбате кунанд. Устод серкор 
будааст. Салим саволномаро ба 
ӯ дода, меравад ва баъди як ҳафта 

боз меояд.
- Бо саволномаат шинос шу-

дам, - мегӯяд устод. - Азбаски 
саволҳо маъқул нашуданд, онро 
даронда, ба сабадча партофтам. 

Сипас нигоҳи маҳзунонаи ӯро 
ба сабадчаи коғазҳои нодаркор 
пай бурда, ин тавр таскинаш ме-
диҳад: 

- Fамгин нашав, Салимҷон, 
саволномаи Баҳманёр ҳам он ҷо 
хобидааст.

Дурӯғ нест
Боре Шодӣ Ҳаниф изҳор ме-

дорад, ки дар бозии шоҳмот хеле 
моҳир аст.

- Ман ҳатто аз падарам мағлуб 
нашудаам! - мегӯяд ӯ бо иддао.

Ин худситоӣ устод Лоиқро во-
дор месозад ба қувваозмоӣ.

- Ако, бозиатон кирои таъриф 
нест-ку? – табассум мекунад 
устод Лоиқ, вақте ҳариф бори 
панҷум ҳам заҳри мағлубият ме-
чашад. 

- Шумо гуфтед, ки ҳатто аз 
падаратон… Аммо…

- Дар ҳақиқат имрӯз суст бозӣ 
кардам, – иқрор мешавад Шодӣ 
Ҳаниф. - Лекин гапам дурӯғ нест. 
Падарам раҳматӣ шоҳмотбозиро 
намедонистанд…

На Турсунзодаӣ, на Лоиқ
Бо хости Мирзо Турсунзода чанд тан бо-

яд ба муносибати Иди май ба бӯстонсаройи 
адибон мерафтанд. Он рӯз дар роҳи хиёбони 
«Ҳофиз» ба шарафи иди бузург пойга мерафт. 
Роҳҳо баста буданд.

Мошини Турсунзодаро иҷозат доданд. Пас 
мошини Лоиқ омад. Онро низ рухсат гуфтанд. 
Пасон мошини адиби дигар омад. Гузар надо-
данд. Он адиб хеле пурсид, нагузоштанд. Пас 
ӯ даѓалї кард:

- Чаро ба он ду мошин рухсат додиву ба ман 
иҷозат намедиҳӣ? 

Нозири роҳ фармуд:
- Дар мошини аввал Мирзо Турсунзода ме-

равад. Дар мошини дувум - Лоиқ. Ту на Тур-
сунзода ҳастӣ, на Лоиқ.

  Сорбон

Маст бошу бош!
Нозири роҳ сутта ба мошини Лоиқ рост кард 

ва канори роҳро намуд, то ӯ боздорад чаҳорчар-
хаашро. Лоиқ дар миёни роҳ дошт мошинро ва 
ба нозири роҳ гуфт: «Маст ҳастам». Чун нозир 
пеш омада, Лоиқро шинохт, даст ба чакка бур-
да, ду по ба њам зад ва фармуд:

- Маст бошу бош, устод!

Лутфи Лоиқ

8-уми майи соли 1991 ҳамроҳи пада-
рам Ашӯр Сафару устод Лоиқ Шералӣ 
меҳмони хоҷагии Миралӣ Маҳмада-
лиев шудем. Раис ба ҷуз базме, ки бе-
гоҳ дар боғаш ороста буд, пагоҳаш дар 
теппаҳои хушманзари сарҳади ноҳияи 
Восеъ ва Совет (ҳозира Темурмалик) 
ҷои нишасту майдони қувваозмоӣ тай-
ёр намуда, бо дегҳои қатор мардуми 
зиёдеро ба ифтихори Рӯзи Ғалаба (он 
вақт «Наврӯзӣ» гуфтан мамнуъ буд) 
ва асосан, ба хотири шоири номдор 
Лоиқ Шералӣ ба гӯштӣ даъват карда 
буд. Рафтем. Меҳмононро сари мизу 
харакҳои худсохт даъват карданд. 

Гурез Сафар

Ману устод Лоиқ барбабар дар як 
кунҷи харак менишастем, раису пада-
рам дар байни харак буданд. 

Гӯштӣ сар шуд. Солум аз чойнаку 
паласчаҳо шуру шуда, то соату телеви-
зор расида буд ва гӯштӣ оҳиста-оҳиста 
ранг мегирифт. Мардуми зиёде ғун 
меомад. Теппаҳо пур аз тамошобин 
шуда буд. Нохост раис Миралӣ аз ҷо 
хеста, гуфт:

- Чӣ хеле мебинем, иҷа меҳмони 
олиқадри мо Лоиқ Шералӣ ҳозирай, 
ки мову шумо аз ин ифтихор дорем. 
Ма як гова ҳамчун солум бе гӯштин ба 
ӯ тақдим мекунум. 

Мавҷи қарсаки мардум то осмон пе-
чид. Устод Лоиқ аз ҷо бархоста, гуфт:

- Раҳмат, Раисбобо! Аммо ман дар 
Душанбе ҷои нигоҳубини говро надо-
рам. Хӯрду хӯрокашро намегӯед? Аз 
ин рӯ, ман говро ба Мавлоно Ашӯр 
Сафар бахшидам. Дар хонаи ӯ истад, 
мо як бор-ним боре омадем, аз шираш 
ширчой мехӯрему аз қуруташ қурутоб. 

Падарам Ашӯр Сафар гуфт: 
- Ман говро ҳамчун солум ба гӯштин 

мегузорам. Ду паҳлавони зӯрат бароед, 
касе зад, ошаш шавад гов. Барои Ло-
иқшо як бор-ним бор чӣ, сад бор, ки 
биёяд, ширу қурут меёбем. 

СОЛУМ

